
LIBALA PE KOBOMA LIBALA

 Togumba motó sikawa mpo na mwa ntango moke ya
libondeli. Tata na Ngolu nyonso, totondi Yo na ntongo ya

lelo mpo na litomba ya kozala awa kati na eyanganelo oyo, wana
tozali komona suka ya mokolo. Kasi toyebi te eloko nini mokolo
yango ebombeli biso, kasi toyebi Nani asimbi mokolo yango. Na
bongo tobondeli ete Ye Oyo asimbi lelo ná lobi, ná Seko na Seko
mobimba, apambola biso lelo lokola toyangani na Nkombo na
Ye, mpo tokoka koyebamalamu koleka lolenge ya kobikampo na
kosalela Ye. Yango ndemposa na bisomobimba, Tata. ENzambe,
Oyo ayebi mitema na biso, ayebi ete ezali ya solo. Tomipesi epai
na Yo, topesi pe e—eteni ya mokolo oyo etikali, mpo na mosala
na Yo, na Nkombo na Yesu Klisto. Amen.

Bokoki kofanda.
2 [Ndeko Branham alobeli moto moko na etumbelo—N.D.E.]
Natondi yo. Mosusu yango oyo.
3 Mbote na bino, bayoki oyo bozali komonana ná bayoki
oyo bozali komonana te kati na ekólo mobimba, bisika bozali
kolanda biso na telefóne na ntongo ya lelo. Ezali litombamonene
mpo na ngai ya koya awa pe ya koteya na ntongo oyo likolo
na likambo ya motuya monene oyo. Mpo na bayoki oyo bazali
komonana, ezali solo kopesa mwa mobulu, mpo ete liboso na
ngai mpenza awa, ba-ridó ezali wana, bongo nasengeli koloba
na ngámbo ya mwasi pe na ngámbo ya mobali. Pe mpo na bayoki
oyo bazali komonana te, eyanganelo ezali na loboko na ngai
ya mobali, pe lisusu ndako ya ngalasísi na loboko na ngai ya
mwasi; pe ngai natelemi na eteyelo, ná ba-ridó oyo efungwami
na katikati, elingi koloba, na loboko na ngai ya mwasi pe loboko
ya mobali. Pe tozali na bato ebele koleka, na ntongo oyo, kati
na eyanganelo, pe na ndako na ngalasísi, pe lisusu na losambo,
na losambo oyo kuna na matákanelo ya Balabala ya Mwambe ná
oyo ya Penn. Pe na bisika mosusu, basinga ya telefóne nde ezali
komema yango kino na bipai mosusu.
4 Tolekisi ntango kitoko kati na Nkolo, pe tozali kozela
makambo minene na liyangani oyo na ntongo ya lelo. Bongo
lokola mpokwa ya lelo ezali suka ya kopalanganisa Nsango ya
mikolo minei oyo, ee, tozali kobengisa mpenza bato nyonso, oyo
bakoki koya, ete bazala awa. Totii motema ete Nkolo akomatisa
bisompenza likolo nampokwa ya lelo na kosalaka likambomoko
oyo ezali mpenza libanda namomesano, na lolenge ete Akobikisa
babeli nyonso pe Akosala makambo minene oyo Asalaka ntango
nyonso. Tozali pe kozela makambo minene na mpokwa ya lelo.
Bato ya libanda babiangami na motema mobimba, bato nyonso,
mangomba nyonso ya bibongiseli nyonso. Esengeli kaka te ete

ozala Mokliso; tozali mpenza kobengisa basumuki ete baya,
bafanda elongo na biso. Pe tozali kosala nyonso mpenza mpo na
kolakisa bango nzela yaNkolo, ete tokoka kozua lobiko.
5 Sikawa nabanzi ete bayoki bakozala motema likolo te. Pe
natii motema epai na Nzambe ete nakozala motema likolo te,
mpamba te butu ya lelo ezalaki mpasi mingi mpo na ngai,
natungisamaki mingi. Mpamba te namoni ete makambo oyo
nakoloba na ntongo oyo ekotangamela ngai na Mokolo na
Kosambisama, pe na—nakokaki kolala te, pe nayebi ete soki
nalobi yango te, ekotangamela ngai naMokolo naKosambisama.
Bongo ezali koyeisa likambo makasi, moto akoki kolimbola
yango te.
6 Sikawa, na ntongo oyo nde tosengeli kolobela liteya monene
oyo Libala Pe Koboma Libala. Pe ntina oyo nasali ete ézala
eteyelo ya lomingo, ezali mpo ete tokoka kosolola likolo na yango
pe tozua ntango oyo ekoki, na esika ya koteya liteya moko likolo
na yango. Ezali malakisi ya Makomi.
7 Pe na—nalingi koloba ete, soki motei moko to batei, na esika
moko boye, soki bande oyo ekei kokweya na maboko na bango,
soki tokobimisa bande yango. Nayebi te soki losambo bakosala
nini mpo na yango. Nazali kosenga na Ndeko Fred ete akutana
na likita ya bakambi ya losambo liboso ete abimisa bande oyo. Pe
epai na bino na ekólo mobimba, oyo bozali na ba-manietofóni,
nasengi bino ete bobimisa bande yango te soki naino bozui
mitindo ya Ndeko Sothmann te mpo na yango.
8 Sikawa, soki babimisi yango, pe ete moko na bandeko na
ngai batei, to Moklisto moko na esika moko boye, oyo akoboya
kondima makambo oyo nazali koloba na ntina na liteya oyo,
na—nazali kolikia ete akoloba mabe na ntina na Yango te. Soki
ososoli Yango na lolenge oyo ngai nazali kolakisa Yango te, ee,
ozali na makoki yango, lokola motei, lokola mobateli na mpate.
Ngai pe nazali na limemia na nyonso oyo yo ondimi.
9 Pe biteyelo minene mibale ezali na ntina na likambo yango.
Pe soki ndenge ya komona likambo ezali mibale, to moko na
yango esengeli kozalamalamu, to atamoko te kati na yango ezali
malamu. Bongo tokomeka kotala Liloba na Nzambe, na ntongo
oyo, mpo na kokata likambo oyo.Mpo na ngai, soki ezali likambo
oyo etali Biblia, na ntembe te, Biblia nde ezali na eyano mpo
na yango.
10 Pe sikawa liboso mpenza ete tozua likambo oyo, ete tobanda
liteya oyo, kútu, liboso ete nabondela na ntina na Liloba, nalingi
kolobela moko na moko na bino, ete na…koleka mingi bino
Baklisto, ete nazali na mposa…na—nalingi ete bobondela mpo
na ngai na ntongo oyo. Pe bino nyonso oyo bozali na biyanganelo
oyo ezali komonana te, oyo bozali kolanda na ntongo oyo,
bobondela mpo na ngai, mpo ete nalingi kozala sembo pe
koloba solo.

11 Sikawa tomoni mpenza, na kolobaka maloba oyo, ete moto,
ata moto moko mpamba, akokangama na Yango lokola ete
ezali Likambo ya bomoi to liwa. Bato mingi kati na bino awa
bakozonga na kondimaka yango. Na ntembe te, bato mingi pe
kati na bino, mbala mosusu, bakondima yango te. Kasi nayebi
ete, na mosala na ngai ya koteya, bato mosusu bayaka koyoka
ngai, pe koyoka makambo oyo nazali na yango mpo na koloba;
bauti, ee, bafandi awa na ntongo oyo, bato ya bikólo ndenge na
ndenge, bauti na bituka mingi ya Amerika, na Canada, pe na
mikili mosusu. Pe bokanisa naino motungisi oyo yango epesaka,
ntango oyebi ete suka ya mobembo ya Seko ya moto wana ezali
na maboko na yo, mpo ete akokangama na likambo oyo yo olobi.
Na bongo Nzambe akotuna ngai mpo na yango, boye nalingi
kobelema na yango na bosembo nyonso.
12 Sikawa na—nasengi na bandeko na biso ya basi. Pe nabongoli
maloba na ngai mosusu mpo nákoka koloba yango liboso na
bango. Na ntongo oyo, Billy, kuna, na libenga na ye, azali na
maloba mosusu oyo ekokaki kolobama polele te liboso na li—
lisanga ya bayoki ya basi ná mibali. Pe maloba mosusu oyo
nakoloba na ntembe te, ekosengela ete bososola. Bozua yango
lokola ete euti—euti epai ya ndeko na bino, na ndenge nayebi.
Soki ofandi na biró ya monganga mpo na koyoka ye, ekosengela
ete alobela yo polele-polele. Pe bamususu na kati na bino bilenge
basi pe bilenge mibali, nalingi te ete bozua likanisi ya mabe.
Nalingi ete bondima, pe bofanda mpenza kimia. Bobosana te,
Solo esengeli kosakolama lokola Solo.
13 Pe, sikawa, na ntembe temingi kati na bino bakobeta ntembe
na oyo esengeli kolobama, kasi nalingi kotalisa bino yango
polele na nzela na Biblia. Pe lisusu nandimi ete, soki bokozala
na limemia mpo na koyoka, wana nde bokozala na lisosoli pe
likanisi yamalamukoleka ya likambo oyo nazali koumela kobeta
nsete, na ntango nyonso oyo. Ngai nandimi ete likambo oyo nde
ekolimbola yango, pe natii motema ete ekozala bongo.
14 Nzoka nde tokoki koumela mwa moke, ngonga moko na
ndambo, to mbala mosusu koleka, mpo na yango. Nayebi te soki
ekoumela ntango boni.
15 Pe lisusu, nalingi koloba ete na ntango oyo, koyeba ete bato
bakangamaka na maloba ya moto; bakangamaka, na oyo ya
mokengeli na bango. Pe, na ntembe te, nazali mokengeli.
16 Pe bakangamaka na maloba ya mokengeli, mpenza lokola
ete ezali likambo ya bomoi to liwa. Bakangamaka na maloba
ya nganganzambe na bango mpenza lokola ete ezali likambo ya
bomoi to liwa. Pe na ntembe te, mokengeli, mbala mosusu na
boyebi na ye nyonso, azali koteya bandimi na ye mpenza ndenge
balakisaki pe ye na likindo; na ntembe te, ezali pe bongo mpo
na nganganzambe, na balosambo ndenge na ndenge oyo ezalaka
na banganganzambe. Na ntembe te, mokengeli azali mpenza
nganganzambe; azali molobeli. Na bongo, soki nganganzambe

yango, na nyonso oyo balakisi ye na nini na bango, na likindo
pe na ba-monastére, moto na bosembo mpenza, oyo azali koloba
mpenza oyo balakisi ye.
17 Ee, bongo, ngai nayebi ata likambo moko ya likindo te to ya
ba-monastére te, pe natelemeli yango ata na likambo moko te,
kasi nazali na bomoimoko ya ndengemosusumpenza.
18 Nabengamaki ntango nazalaki naino mwana moke. Pe mpo
na yango, elembo moko oyo ekoki komonana na miso, pe
koyokana na matoi epesamelaki ngai, Li—Likonzi na Móto kati
na nzete, nazalaki na mibu nsambo, kaka awa na Utika Pike.
Tata na ngai azalaki kosala epai ya Misie O. H. Wathen oyo
auti kokufa mikolo oyo. Pe bosili kotanga buku yango, boyebi
lisolo yango. Pe banda na ntango wana… Na nsima, kuna na
ebale, nde Emonanaki polele liboso na bato. Pe sikawa Esili
kokangama fotó, mbala ebele, pe etiami kuna na Washington,
D.C., lokola eloko oyo ebatelami na mobeko, na Ndako oyo
batandaka biloko ya ntoki oyo etali makambo ya losambo, lokola
Ezali oyo eleki likolo bobele moko oyo ekangami fotó ná bilembo
polele ya zebi; kaka Likonzi na Móto yango, ya ndenge moko
mpenza na makambo nyonso, oyo ebimisaki Yisalaele kati na
Ezipito. Nandimi ete Yango ezali Yesu Klisto na lolenge ya
Molimo, na mosala yaMwana na Nzambe.
19 Mpo ete Abengamaki “Mwana namoto” ntango Ayaki mbala
ya liboso, sikawa Abengami “Mwana na Nzambe,” kati na
Bokonzi ya mibu nkoto Akobengama “Mwana na Dawidi.”
Ayaki lokola Mwana na moto, mosakoli, ndenge elobamáká mpo
na Ye; sikawa Azali Mwana na Nzambe, na lolenge oyo eleki
likolo; kati na Bokonzi ya nkembo ya mibu nkoto oyo ezali
koya, Akozala Mwana na Dawidi, oyo akofanda na ngwende
ya Dawidi. Lokola batángi nyonso ya Biblia bayebi ete yango
ezali elaka ya Bonzambe oyo eutaki epai na Nzambe, mpo na
Dawidi, Alingaki kotelemisa Mwana na Ye mpo Afanda na
ngwende na ye.
20 Pe sikawa na kati na mosala moko ya kokamwa, ya ndenge
mosusu, bapesi ngai bankombo nyonso, kobanda “Nzambe” kino
“zabulu.” Pe yango, ezalaka ntango nyonso kaka bongo.
21 Yango nde likambo oyo episkopo mokonzi ya lingomba
Katoliko alobaki na ngai kuna na mpokwa wana, na masolo,
alobaki: “Ndeko Branham, Yoane Mobatisi amitalisaki polele
kati na Makomi, ndenge mosakoli Yisaya alobaki yango.”
Alobaki: “Mosala na yo etalisami polele kati na Lingomba.”
Alobaki: “Ba-lutherien bazali kati na Biblia.” Alobaki: “Ba-
lutherien bayebaki Luther. Ba-wesleyen bayebi Wesley.
Kasi ezali boni mpo na Ba-pantekotiste?” Alobaki: “Bazali
kotelengana. Bayebi esika ya kokende te.”

Pe nalobaki: “Misie, nasepeli na yango.”

22 Pe ezalaki na ntango yango nde Molimo ekitelaki madame
wana, oyo amonáká naino ngai te, mwasi na ye…pe Alobaki pe
Atalisaki kaka makambo yango.
23 Sikawa, mpo na kozala sembo, liboso na Nsango oyo nazali
koteya na ntongo oyo, nayebi te. Nayebisaki ye, nalobaki: “Misie,
ngai nakokaki koloba bongo te. Ezali maloba moko makasi
mingi. Emonani lokola bongo.”
24 Eloko moko kaka oyo ngai nayebi, ezali ete likambo moko
esalemi, na ntembe te. Makambo nyonso oyo, mpenza, etatolami
na zebi, pe etatolami na mokili mobimba mpenza, ekoki kozala
lisapo mpamba te. Ezali Solo. Ezali nini? Botika naloba, na
ndenge ya koyambola, liboso ete naloba na bino na ntongo
oyo, ngai nayebi te. Pe nakokaki kopusana ata moke te, liboso
ete náyóka Ye oyo asololaki na ngai kala pe ayebisaki ngai
makambo oyo.
25 Bomikanisela, Nkolo na biso Yesu Klisto amikokanisaki
ata mbala moko te lokola Mwana na Nzambe. Alobaki: “Yo
ozali koloba ete ezali Ngai; Ngai nabotami mpo na ntina oyo,”
pe bongo na bongo, kasi Ye moko Amikokanisaki ata mbala
moko te.
26 Pe, sikawa, Likonzi naMóto oyo ekambaki bana naYisalaele,
ezalaki nde Nkolo Yesu Klisto na lolenge ya Molimo, (bondimi
yango?) Logos oyo ebimaki kati na Nzambe. [Losambo balobi:
“Amen.”—N.D.E.]
27 Pe lisusu ntango Azalaki na mokili, Alobaki: “Nauti
na Nzambe, pe Nazali kokende na Nzambe.” Biso nyonso
toyebi yango.
28 Pe nsima na liwa, bokundami, pe lisekwa na Ye. Saulo ya
Talasia azalaki kokende na Damaseke, mpo na konyokola Ba—
Baklisto, mpo ete bazalaki koteya makambo oyo ekeseneki na
oyo bango bayekolaki. Pe azalaki mobundi monene; ayekolaki
epai na Gamaliele, moko na balakisi ya lokumu ya ntango wana,
na eteyelo na bango, na monastére na bango; azalaki moto
monene, pe mokambi na lingomba. Pe kuna nde esika Pole moko
ya monene, Likonzi na Móto lisusu, ebwakaki ye na nse, na moi
mpenza. Pe Mongongo moko elobaki: “Saulo, Saulo, mpo na nini
ozali konyokola Ngai?”
29 Sikawa soki botali malamu ntango Polo, Saulo, atelemaki,
alobaki: “Nkolo, Yo Nani?” Nzoka nde, elenge mobali wana,
lokola azalakiMoyuda, solompenza akokaki kobenga eloko soko
nini te, soki ezalaki te eloko oyo ezali kotalisa Nzambe, mbele
alingaki kobenga yango “Nkolo” te. Boye, Ezalaki kaka Likonzi
na Móto yango.
30 Ndenge Yesu alobaki: “Nazali kokende na Nzambe. Nauti na
Nzambe, pe Nazali kozonga na Nzambe.”

31 Azalaki wana, Azongaki na lolenge ya Likonzi na Móto;
Alobaki: “Ngai Yesu oyo yo ozali konyokola; pe ezali na yo mpasi
kotuta makolo na makonga.”
32 Pe tomoni solo ete ntango Ntoma Petelo, oyo apesamaki
mafungola mpo na kotonga Lingomba, tomoni ete azalaki na
boloko, pe kaka Likonzi na Móto yango ekatisaki mabende,
efungolaki bikuke ya boloko, pe abimisaki Petelo, na ndenge
ya kokamwa, kozanga ata ete basinzili balamuka. Mpo na ngai,
Ezali YesuKlisto motindomoko lobi, lelo, pe libela.
33 Pe lisusu bayebaka ntango nyonso eloko na lolenge na yango.
Eloko nyonso eyebanaka na lolenge na yango, na mbuma oyo
yango eboti. Pe nasengi bino ete botala malamu lolenge ya
mbuma oyo Yango ebotaka, Pole oyo, oyo ezali Nzambe, mpo
ete Ezongaka ntango nyonso na Liloba na Nzambe, pe etatolaka
Liloba na Nzambe, eteyaka Liloba na Nzambe, pe Nzambe
atatolaka Liloba yango polele boye liboso na bino. Eloko moko
esengeli kozala nsima na Yango.
34 Bato babengi ngai mosakoli. Ngai moko namibengaka
mosakoli te, mpo ete nakozua mpiko ya koloba yango te, kasi
nazali na… Toloba, nakoki koloba boye, ete Nkolo apesi ngai
nzela ya komona makambo liboso, ya koloba makambo oyo esilá
kosalema, oyo ekosalema, oyo ezali kosalema, pe yango ekweá
ata mbala moko te, kati na mbala nkoto ntuku na ntuku. Nyonso
oyo Alobaki ete ekosalema, esalemaki. Biso nyonso toyebi yango.
Soki moto moko azali kati na bayoki oyo bazali awa na ntongo
oyo, to ata wapi, oyo akoki kolakisa ata mbala moko esika
yango ekweá, ozali na bonsomi ya kotelema pe koloba yango.
Kasi soki moto nyonso ayebi ete mbala nyonso, kati na mbala
nkoto na nkoto, etambolaka malamu mpenza, boloba: “amen.”
[Losambo balobi: “Amen.”—N.D.E.] Bomoni? Na bongo ekozala
kaka ndenge moko na mokili mobimba.
35 Likambo moko elingi mpenza kosalema. Nzambe atindaka
makambo oyo te, soki ntinamoko ezali nsima na yango te.
36 Nakanisaki yango awa. Nakomaki yango awa, na moko na
mikanda na ngai. Ete na ntongo oyo, nalati butó mibale na
maboko ya simisi…Pe mingi kati na bino basili koyoka nsango
ya mosali monene oyo ya ba-filme, Jane Russell, pe mama na ye
azali Pantekotiste; pe Danny Henry azali ndeko na ye, ndeko na
ye ya liboso, mwana ya ndeko-mwasi ya mama na ye. Azalaki
Batiste. Azalaki na liyangani, liyangani ya Bato na Mobongo ya
Los Angeles, Kaliforni, eleki mibu mibale.
37 Pe nautaki kosilisa koloba maloba ya motuya, ya makasi,
ya nguya; na lolenge ete ata mokengeli, moko na bakengeli
bakonzi ya ba-Assemblée de Dieu, akitaki kino na eteyelo,
autaki na balkon esika afandaki, pe alobaki: “Nandimi te ete
Ndeko Branham alobi yango na eyongi.”

38 Nalobaki: “Nasengeli koloba yango na eyongi, misie. Ezali
YANGO ELOBI NKOLO.” Pe, lisusu, ezalaki na ntina na
lingomba na eleko oyo.
39 Pe penepene na ntango yango, elenge mobali yango, oyo
azali moto na mombongo…Ndeko na ye azali…azalaki wana,
azalaki kozua bilili na ntongo yango mpo na televizió, ndeko na
ye mosusu azali—azali mokambi ya misala ya banzela ya letá na
Kaliforni. Pe ntango liyangani esilaki, Danny Henry apusanaki
na eteyelo, boye, esika bato nyonso bafandaki, ayaki wana mpo
na koyamba ngai. Pe alobaki maloba oyo: “Ndeko Branham,
nabanzi te ete likambo oyo ekomonana lokola kotuka, kasi,”
alobaki, “yango ekoki kokóma mokapo ya 23 ya Emoniseli.”
Nzoka nde, mikapo ezali kaka ntuku mibale na mibale kati na
Emoniseli. Alobaki: “Nabanzi te ete likambo oyo ekomonana
lokola kotuka.” Asilisaki naino koloba yango te… Nzoka nde,
elengemobali yango azalaki Batiste, pe ayebaki elokomoko te na
oyo etali makambo ya molimo. Ná maboko na ye likolo na ngai,
abandaki koloba monoko na sika.
40 Pe ntango asilisaki koloba monoko na sika, mwa—mwasi
moko ya nzoto minene, ya mwa moindo, oyo afandaki mpenza
liboso na ngai, atelemaki, alobaki: “Yango esengeli na ndimbola
moko te.” Alobaki: “Nazalaka na Shreveport, Louisiana; to na
BatonRouge, Louisiana.” Alobaki: “Ezali mpenza lifalasé.”
41 Victor Le Doux, moto ya France, oyo azalaki pe wana na
likolo, alobaki: “Na ntembe te, nazali moto ya France, pe yango
ezalaki mpenza lifalasé.”
42 Nalobaki: “Zela moke. Yo, koma likambo oyo ye alobi, yo pe
koma likambo oyo ye alobi, liboso ete boloba ata nini. Bokoma
makambo oyo bozali koloba, pe bolakisa ngai makomi na bino.”
Na bongo moto moko akomaki, moto mosusu pe akomaki, ata
bilembo ya bokomi ekokanaki.
43 Na nsima, penepene kaka na ntango yango, ntango bayaki
na makomi na bango, elenge mobali moko ya bonzenga, ya suki
ya mai ya mosaka autaki na nsima pe ayaki wana. Kuna, esika
ezalaki te mpo ete afanda; atelemaki na nsima. Ayaki wana
na liboso, alobaki: “Bozela mwa moke, ngai pe nalingi kopesa
makomi oyo ya ngai.” Alobaki: “Nazali molimboli ya lifalasé
ya O.N.U., Nations Unis.” Alobaki: “Nalingi kopesa makomi
na ngai.”
44 Pe, botala, makomi nyonso misato ekokani mpenza, ya
lifalasé. Pe boyoka oyo ekomami. Oyo ezali makomi mpenza
oyo ekomamaki, makomi oyo ekomamaki kaka na ntango yango.
Oyo nde makomi ya Danny, ye moko, oyo atiaki na libenga na
ye. Na ntembe te, nsango yango ekomaki kino epai ya Bato na
Mombongo ya Baklisto, pe bongo na bongo.

Mpo ete oponi nzela ya nkaka, nzela ya mpasi mingi;
olandi nzela oyo yo moko oponi.

Ozui mokano oyo ebongi pe ya polele, pe ezali Nzela
na Ngai.
Na ntina na mokano ya motuya oyo, eteni monene

mpenza ya Likolo ezali kozela yo.
Ozui mokano ya nkembo mpenza!
Oyo, yango moko, nde eloko oyo ekopesa pe ekosala

ete elonga monene mpenza ekokisama kati na bolingo
na Nzambe.

45 Bongo, mobali yango akomi nkombo na ye awa. “Maloba
oyo elimbolami na, oyo Danny Henry asakoli mpo na Ndeko
Branham, epesami na batatoli misato na nganda moko ya café
na Los Angeles, Kaliforni.”
46 Sikawa, kaka elengemobali yango, oyo apesaki esakweli oyo,
kozanga koyeba eloko azalaki koloba, azalaki na Yelusaleme
eleki pene na sanza moko. Azuaki litomba ya kokende kuna
pe—pe ya komitanda kati na nkunda, esika Yesu akufaki pe
akundamaki. Na bongo ntango amitandaki kuna, alobaki ete
akanisaki ngai mingi mpenza pe abandaki kolela. Alobaki:
“Ezalaki mpenza mpasi mpo na Ndeko Branham ete atelemela
mokili pe makambowana, pemangomba nyonso!”
47 Ndenge e—elobamaki kala na ntina na moto moko, ya
ngámbo ya Billy Graham, balobaki: “Tokoki kondima Billy
Graham, mpo ete mangomba nyonso esangani nsima na ye.
Tozali kondima Oral Roberts, ba-Pantekotiste. Kasi ndenge
nini tokoki kondima eloko moko boye, wana Yango ekesani na
makambo oyo batei bango?” Ezali Nzambe.
48 Pe, Danny, mosala oyo asalaka mpo na kolekisa ntango,
asalaka ntoki na mabanga ya mike mike. Akendeki kino na
esika oyo Ekulusu etiamáká, esika oyo balobi ete Ekulusu
etiamaki kati na libanga. Moto moko azalaki wana te, na bongo
abukaki mwa eteni ya libanga pe atiaki yango na libenga na
ye lokola ekaniseli, azongaki awa pe asalelaki ngai butó mibale
ya maboko ya simisi uta na yango. Pe, likambo ya kokamwa,
ntango asalaki yango, emonanaki lokola ete ezalaki na matóno
ya makila. Pe na katikati ya moko na moko na yango, mwa nzela
moko ya moke, ya semba, eleki mpenza na katikati na yango
nyonso mibale. Nzoka nde, ekoki kozala bobele… Bomoni,
moto mosusu akoki mbala mosusu komona yango te, kasi mpo
na ngai, ezali kobakisama na makambo oyo ngai nandimaka.
Nandimaka ete makambo nyonso ezalaka na ntina.
49 Pe sikawa, na ntango oyo, ata eloko nini oyo Nkolo azali
na yango. Soki oyo ezali te likambo oyo Asakolaki, na Malaki
4 pe lisusu na Luka 17, pe na Makomi mosusu mingi oyo esengeli
kokokisama na ntango na suka oyo, botika ete naloba boye mpo
na kosukisa, yango etii mobóko mpo na moto yango ntango
akoya. Na bongo nazali kozongisa matondi mingi, soki ezali
bongo, ndenge Nzambe na Nguya nyonso atiki ngai ete nasala

mwa mosala, na lolenge na ngai ya moinga, mpo na kotalisa
motindo nasepeli na bolingo na Ye mpo na ngai, na bolingo na
ngai mpo na Ye, pe na bolingo na bisompo na bato.
50 Yango wana, na bosembo nyonso, nazali kobelema na liteya
oyo Libala Pe Koboma Libala. Tika ete Nzambe ayokela biso
nyonso mawa.
51 Pe sikawa boyoka malamu. Pe, bandeko basi, botelema pe
bobima te; bofanda kimia mwa moke. Bandeko mibali, bosala
ndenge moko. Bokanga batelefóne na bino te, bino baoyo bozali
kolanda biso. Bosala bongo te. Bofanda kaka kimia mpo na mwa
miníti moke, kino ntango ekosila. Boyoka malamu. Soki ondimi
te, koma biteni ya Makomi oyo nazali kosalela, na nsima oyekola
yango namolimo yamabondeli liboso ete ozuamokano na yo.

ENzambe, sunga bisowana tozali kobelema na liteya oyo.
52 Sikawa, ekoki koumela mwa moke. Nalingi te ete bozala
motema likolo-likolo. Bozua ntango na bino mpenza, biso
nyonso, mpo na koyekola Liloba na Nzambe, na solo pe na
bozindo, na ndenge tokoki koyekola Yango.
53 Tobanda na Matai, na mokapo ya 19. Pe kobanda, nakanisi,
na molongo ya 8 ya mokapo ya 19, nasepeli kobanda wana.
Nakoki pe kobanda na molongo ya 1, pe kokoba kotanga kino
na molongo ya 8 ya mokapo ya 19.
54 Sikawa, bomikanisela, makambo oyo nazali koloba esengeli
kouta na Liloba na Nzambe. Ekoki kozala lolenge ya komona
na ngai moko te, mpo ete lolenge ya komona na ngai ezali kaka
lokola oyo ya bato nyonso. Kasi esengeli kolandana na Liloba
na Nzambe. Bomikanisela, Nzambe abatelaka makambo nyonso
kati na bolandani. Abongwanaka soko moke te. Azali motindo
moko lobi, lelo, pe libela. Bondimi yango? [Losambo balobi:
“Amen.”—N.D.E.] Azali motindo moko.
55 Sikawa, nakotanga na mokapo ya 19.

Esilaki Yesu kolobamaloba oyo, alongwi naGalilai, pe
aingeli na ndambo ya Yuda, na ngambo na Yaladene.
Bibele mingi babili ye pe abikisi bango…
Bafalisai bayei epai na ye, bameki ye…

56 Napemi wana mpo bokoka kososola banani yango bazalaki
komeka Ye.

…na maloba ete Ebongi nde kolongola mwasi na
ntina nyonso?
Ye azongisi ete, Bino botangi te ete ye oyo asalaki

bango longwa na ebandeli, asalaki bango mobali pe
mwasi?
Alobi pe ete,Mpo na ntina oyo,moto akotika tata na ye

pe mama na ye pe akosangana na mwasi na ye pe bango
mibale bakozala nzoto moko.

Bongo bazali lisusu mibale te kasi nzoto moko. Oyo
nde Nzambe asili kosangisa, tika te ete moto akangola
yango.
Balobaki na ye ete, Bongo mpo na nini Mose alakaki

mpo na kopesa ye mokanda na koboma libala pe …
kolongola ye?
Alobi na bango ete, Mose atikaki bino kolongola basi

na bino mpo na makasi na mitema na bino, nde longwa
na ebandeli ezalaki bongo te.
Sikawa, E Nzambe, sunga biso.

57 Yesu akutanaki na Likomi oyo, na motuna oyo, na ebandeli
mpenza ya mosala na Ye. Pe Mose akutanaki na yango na
ebandeli mpenza yamosala na ye. Ezali motuna yamotuyamingi
kati na mitema ya bandimi. Mosumuki amitungisaka te. Kasi
ezali mpo na bandimi, mpo ete mondimi azali komeka kosala
na makasi na ye nyonso mpo na kobika na bosembo liboso na
Nzambe. Yango wana, soki kaka motuna moko etunami na ntina
na kosambela, na nsima likambo ya Libala pe Koboma Libala
pe ebimi, (mpo na nini?) mpo ete yango ezali ntina ya lisumu ya
ebandeli. Lisumu edandaki nde wana. Pe yango nde ntina ezali
kotunama ntango nyonso, mpo ete yango nde ebandeli mpenza
ya lisumu.
58 Bongo, nakozala na ntango ya kolimbola makambo oyo
nyonso te, kasi nakosepela koyanola na mikanda na bino to
na nyonso oyo nakokoka. To, tozali na babuku oyo ekomami
na ntina na yango, mituna ebele, ata biteni ya bazulunale pe
biloko mosusu wana, mpo na kotalisa yango polele, toyebi ete
ezalaki Ewa. Póme oyo balobaka ete aliaki, nzoka nde ezali
ata na Makomi te, sikawa bakómi koloba ete ezalaki mbuma
ya abricot; ezalaki ata moko na yango te. Asalaki ekobo, oyo
ebimisaki mwana ya liboso, oyo ezalaki Kaina, mwana ya Satana
ye moko, mpamba te mabe ezuamaki kati na ye. Eyaki na nzela
na Abele te. Mwana ya Satana ezalaki nde Kaina.
59 Nayebi sikawa motuna na bino: “Ewa alobaki: ‘Naboti
mwanamobali uta na Yawe.’” Ezali mpenza ya solo.
60 Bokoki kozua mwasi ya bizaleli mabe koleka kati na
engumba, mobali oyo ya mabe koleka; soki baboti mwana,
akosengela kouta epai na Nkolo, mpo ete Nzambe atia mibeko.
Pe mibeko yango, lokola kobima ya moi; soki oloni matiti mabe
na elanga ya malamu, ekokola. Pe esengeli kokola, mpo ete ezali
mobeko na Nzambe. Ntango momboto esili kolonama, esengeli
kokola. Pe eloko moko te ekoki kokolisa bomoi, bobele Nzambe,
mpo ete esalemaka kokokana na mibeko na Ye. Yango wana,
ntango momboto mabe elonamaki kati na libumu na—na Ewa,
asengelaki kobota, mpo ete ezali mobeko na Nzambe na ntina
na koyikana. Pe akokaki kosala eloko mosusu te bobele kobota
yango, pe esengelaki kouta na Nzambe.

61 Yango wana bato balobaka: “Babebé,” ntango mosusu, “oyo
babotami na baboti oyo bazali Baklisto te, babungi.”

62 Makila na Yesu Klisto nde epetoli mwana yango, ata soki
abotami ndenge nini pe kati na mabe ndenge nini. Ye azali
Mwana na mpate ya Nzambe oyo alongolaka masumu ya mokili.
Mwana moke akoki kobongola motema te, mpo ete azali na
masumu ya koyambola te, pe oyo wana nde masumu ya mokili
oyo elongolamaki na Makila na Klisto. Babebé bakendaka
na Lola.

63 Yango nde lisumu ya ebandeli pe yango nde ntina mituna
e—etunamaka mpo na likambo yango. Ntango likambo moko ya
monene euti epai na Nzambe, likambo ya liboso oyo etunamaka:
“Olobi nini mpo na libala pe koboma libala?” Sikawa pe, lokola
mbala nyonso, motuna yango ezali kaka kati na bato. Ndenge
ezalaki na ntango na Yesu, ndenge ezalaki na ntango na Mose,
ezalaka ntango nyonso motuna kati na bato, ezali pe bongo lelo,
mpo ete bato balingi bayeba Solo.

64 Kasi esika motuna ezali, eyano pe esengeli kozala. Pe sikawa
eyano yango, ndenge nalobaki yango liboso, namposo oyo, eyano
oyo elongobani esengeli kozala. Pe soki tozui eyano na likambo
moko boye, kasi e—ezali oyo ya malamu te, na bongo toyebi
ete ezalaki ya mabe. Kasi ezali, okoki kokoba kotuna kino ete
motuna ya solosolo ezua eyano, soki olingi koyeba Solo. Pe lokola
likambo oyo ezali motuna ya Biblia, esengelaki pe kozala eyano
ya Biblia.

65 Ezali lokola nalobaki, soki nalingi kokende na ebimelo na
moi na ntongo oyo; pe ndenge ya malamu mpenza oyo ngai
nayebi, nasengeli koluka eloko moko kati na elanga, oyo ezali
mbala moko na ebimelo na moi, pe nakokende na ebimelo na
moi. Moto moko akoki koloba: “Ndeko Branham, ebimelo na
moi ezali epai boye.” Ezali ebimelo na moi, mwa moke, kasi ezali
mwa likolo ya ebimelo na moi. Nakoki koleka pembeni na eloko
mpenza oyo nazalaki koluka; nakozonga nsima, na koyeba ete
ezali yango te. Pe lisusu soki motomoko alobi: “Ndeko Branham,
kende epai boye, na loboko na yo ya mobali.” Bongo, yango
pe ezali mwa moke ebimelo na moi, kasi ezali na mwa nse ya
ebimelo na moi. Nakoki kobungisa eloko oyo nazalaki koluka,
mpo ete naleki bandelo ya nzela ya semba oyo ebongi be.

66 Sikawa, soki ezali bongo, tozali na biteyelo mibale ya
makanisi na ntina na Libala Pe Koboma Libala. Pe ezali ete,
moko na yango elobi, ete: “Mobali akoki kobala kaka mbala
moko, loba bobele soki mwasi na ye akufi.” Pe yango nde moko
na mituna, kasi, soki olandi yango, okoleka ndelo. Na nsima
oyo mosusu elobi: “Oh, soki mwasi to mobali, moko na bango,
asali ekobo, moto yango akoki kolongolama pe kobala lisusu.”
Na yango okomona ete oleki ndelo.

67 Na bongo, bomoni, ezali na mwa nse ya ebimelo na moi te,
to na mwa likolo ya ebimelo na moi te; tolingi kokende semba
na ebimelo na moi. Okozanga Makomi soki olandi nzela oyo,
okozangaMakomi soki olandi nzela oyo kuna. Tolingi nde toyeba
esika Makomi ekutani na Makomi, pe toyeba Solo na likambo
yango. Moko na moko azali kolanda nzela oyo ekeseni, pe bazali
kozanga kopesa eyano oyo elongobani, kasi ata bongo eyano
esengeli kozala.
68 Ezali mpenza lokola, lelo, biteyelo minene ya malakisi ezali
mibale kati na lingomba; moko na yango ezali Kalvinizme, oyo
mosusu ezali Armin-…Arminianizme. Moko na yango etelemi
namibeko, oyomosusu na ngolu. Pe tomoni ete bato oyo bandimi
ngolu, ba-Kalviniste, balobaka: “Nzambe apambolama, komela
makaya etungisaka ngai te. Komela masanga etungisaka ngai
te. Nakoki kosala makambo yango, nazali na kobatelama ya
Seko.” Na nsima tomoni ngambo oyo mosusu, epai na bato ya
mibeko, balobaka: “Oh, nalingi nagangela ye, nalingi nalakisa ye
ndenge ngai nazalaka, kasi, nazaliMoklisto, esengeli ete nafanda
kimia.” Bomoni, okomona ete ozali kolanda nzela mibale oyo
ekeseni, pe ete moko te kati na yango elongobani. Sikawa, ezali
makasi koloba yango, kasi ezali solo.
69 Tomoni ete tozali kolanda nzela mibale oyo ekeseni; moko
ekei epai boye,mosusu kuna. Sikawa totala soki Solo ezali nini.
70 Sikawa boyoka, pe botala soki oyo ezali na ntina mpo na
bino. Ndakisa, soki nazali komilengela mpo na kokende na
mikili mosusu. Pe nakozua ndakisa ya libota na ngai moko.
Nakobengisa mwasi na ngai pene na ngai, pe nakoloba: “Tozali
koken-… Nazali kokende na mikili mosusu, molingami.”
Sikawa botala ngambo ya bato ya mibeko: “Sikawa, mwasi na
ngai, nakotiela yo mobeko! Soki otamboli na mobali mosusu na
ntango oyo ngai nazali te, ntango nakozonga, yeba ete okómi
mwasi oyo abomá libala. Pe nalingi te ete olalisela mibali
miso, nalingi te ete otambola na mobali mosusu! Ososoli yango?
Nazali mobali na yo! Soki osali yango, nakolongola yo ntango
nakozonga.”
71 Na nsima atomboli loboko, asimbi ngai na kalavati, pe alobi:
“Yo mobali na ngai, nalingi nayebisa yo likambo moko, omoni,
omoni, ete soki olaliseli mwasi mosusu miso, to soki obimi na
mwasi mosusu, to otamboli na mwasi mosusu, okokóma mobali
oyo abomá libala ntango okozonga.” Sikawa, oyo wana ekozala
libota ya esengo te? Oyowana nde bato namibeko.Malamu.
72 Sikawa, ngambo oyo mosusu, ezali ete soki nakei na mikili
mosusu pe ete nasali libunga…Nakei kuna pe nalobi: “Sikawa,
tala, nakobima namwasi oyo. Oh, ezali likambo tempo namwasi
na ngai, amitungisaka te.” Mwasi na ngai alobi: “Ngai nakobima
na mobali oyo. Ezali likambo te mpo na Bill, amitungisaka te.”
Soki namitungisaka te, na bongo likambo moko ezali kotambola
malamu te kati na ngai; nalingaka mwasi yango na ndenge oyo

esengeli te. Pe soki ye amitungisaka te, likambo moko ezali
kotambola malamu te kati na ye. Azali mwasi na ngai; nalingaka
te etemobalimosusu asakana na ye. Azali ndemwasi na ngai.
73 Sikawa, lolenge ya malamu mpo na yango, ezali ete, bango
mibale bazali namwa ndambo ya solo, kasi Solompenza te.
74 Sikawa ntango nakendaka na mikili mosusu, mpo na
kosembola likambo yango, mwa libota na ngai esanganaka, pe
tobondelaka elongo. Natikaka bango na maboko na Nzambe,
bango pe batikaka ngai na maboko na Nzambe. Pe na nsima
na yango, tokendaka na mikili mosusu, nakendaka na mikili
mosusu. Nzoka, nayebi ete alingi ngai; natielaka ye motema.
Pe nalingi ye; atielaka ngai motema. Lokola nalingi ye ndenge
wana, akobangela ngai te ete nabima na mwasi mosusu. Lokola
alingi ngai na ndenge esengeli, ee, nazali na ntina moko te ya
kokanisa ete mobali mosusu akoki kobima na ye, mpo ete azali
mwasi na ngai pe ete nandimaka ye.
75 Nandimi ete, soki nasali mpenza likambo ya mabe, soki
nasali libunga pe nabimi na mwasi moko boye, nazongi pe
nayamboli yango epai na ye, pe nalobeli ye: “Meda, nakanaki
kosala yango te. Nakweaki kaka na motambo; mwasi yango
ayaki mbango epai na ngai pe—pe akangi ngai na loboko, pe
abandi kosala boye na boye,” nandimi ete akososola. Nandimi
ete akolimbisa ngai mpo na yango. Kasi nakosala yango te, ata
ndenge nini, mpo ete nalingi ye. Atako akolimbisa ngai, nakosala
yango te. Nokolinga koyokisa ye mpasi te, ata na likambo moko
te. Atako nayebi ete akolimbisa ngai mpo na yango, nalingi
koyokisa ye mpasi te.
76 Ezali pe bongo epai na Nzambe. Soki na…soki bolingo
phileo, oyo ezali bolingo ya bato, bolingo epai na baninga, yango
ekoki kotinda moto ete amiyoka bongo mpo na mwasi na ye;
ekozala boni mpo na bolingo agapao, liloba ya lokótá ya ba-Grek
oyo elingi koloba “bolingo na Nzambe,” yango ekotinda ngai
nasala nini mpo na Yesu Klisto? Ngai, lokola nalingi kokende
kosala yango, ezali kati na motema na ngai ete nasala yango!
Ata soki… Nalobi, lokola ezali kati na motema na ngai ete
nasala yango, nakosala yango. Mibeko ekopesa ngai nzela te ete
nasala yango, ezali mpo ete nayebi ete nakoki kozua etumbu soki
nasali yango. Kasi Bosolo oyo ya solosolo mpo na likambo yango
ezali ete, ntango bolingo na Nzambe ekoti na motema na yo,
kino ete olingi kosala Yango. Yango nde Solo ya likambo yango.
Yango nde biteyelo yango mibale. Mibeko to oyo mosusu te, to
Kalvinizme te, ezali nde nyonso mibale.
77 Sikawa tozali pe komona lelo ete bibongiseli ya mangomba
ezali ndenge na ndenge. Lingomba Katoliko ezali, lingomba ya
Misioni. Moko na moko kati na yango ezali koloba ete bango nde
Nzela, bomoni: “Biso nde tozali na Nzela, biso nde Solo.” Ba-
Metodiste pe bazali, balobaka: “Biso nde tozali na Solo.” Ba-
Batiste balobaka: “Biso nde tozali na Solo.”

78 Ee, mpo na ngai, lokola bazali kokanisa bongo, ezali bongo
te, mpo ete Yesu alobaki: “Ngai nazali Solo.” Bomoni?
79 Yango wana, ndenge nateyaki lobi na mpokwa, ete Ye nde
esika oyo Nzambe atii Nkombo na Ye, esika bobele moko mpo
na kosambela. Ozali Moklisto te mpo ete ozali moto na Misioni.
Ozali Moklisto te mpo ete ozali Katoliko. Ozali Moklisto te
mpo ete ozali Metodiste, Batiste, to Pantekotiste. Ozali Moklisto
mpo ete obatisami kati na Yesu Klisto, na nzela na Molimo
Mosantu, na nzela na mai te. “Kondima ezali moko; Nkolo
moko; libatisi moko,” ezali nde libatisi ya Molimo Mosantu.
Libatisi na mai ezali kokotisa yo kati na boyokani na bandeko.
Libatisi yaMolimoMosantu ezali kokotisa yo kati naKlisto. Solo
yango wana.
80 Tozali pe na makanisi mibale na ntina na Libala Pe Koboma
Libala. Sikawa, lokola Nkolo na biso asili kofungolela biso
libombami ya Bilembo Nsambo ya Liloba na Ye, na mikolo
na suka oyo. Sikawa, mpo na bato mingi kati na bino, ekoki
koyokana lokola lokóta ya ba-Grek mpo na bino, kasi bato ya
losambo na ngai bazali kososola. Na nzela nini? Pe bosila koyoka
nsango ya bimononeli pe ya makambo oyo esila kosalema. Pe
motuna yango ezali motuna ya Biblia, awa esengami na biso ete
tondima ete eyano ya solosolo esengeli kozala mpo na libombami
mobimba oyo ebombamaki kobanda na kozalisama ya mokili.
Pe Biblia esakoli pe elobi ete na ntango oyo nde mabombami
yango ekoyebana. Emoniseli 10: “Wana mwanje na nsambo
akoyula kelelo, motindami ya Laodikia, mabombami ya Nzambe
ekoyebana.” Pe oyo ezali eleko ya suka, oyo ya Laodikia.
81 Botala kolamuka mobimba oyo, esili kobanda lelo oyo mibu
zomi na mitano to koleka, pe ebongiseli ata moko te ebimi
uta na yango. Luther azuaki kolamuka, ebongiseli ebimaki;
Wesley, ebongiseli ebimaki; Alexandre Campbell, ebongiseli
ebimaki; bato minene nyonso wana…John Smith pe bamosusu,
bibongiseli, Moody, bango nyonso. Kasi moko awa… Na
momesano kolamuka eumelaka penepene bobele mibu misato.
Kasi oyo esili kobanda koleka mibu zomi na mitano, pe ata
ebongiseli moko te ebimi uta na yango, mpamba te ntango
ya Momboto ekoki. Mposo ezali lisusu te; nsima na mposo
kolongwa, etikali Momboto.
82 Nzambe abelemi, soki Azali kosala yango sikawa te, Alingi
komema Lingomba moko kino na kobonga be na nzela na Liloba
na Ye, YesuKlisto. Botala, esengeli ete eyanomoko ezala na esika
moko boye, pe lokola ezali Bongo, libombami ya Nzambe oyo
ekangami na BilemboNsambo, BilemboNsambo.
83 Bato boni bazali kososola yango, botombola maboko. Totala.
Nakanisi ete mingi kati na bango bazali bato ya losambo na
biso ya bisika ndenge na ndenge, boyoka. Soki te, etikali moke
babuku ekobima, na ntina na likambo yango. Tozali na babuku,
mwa babuku na ntina na Yango sikawa.

84 Kati na botangi na biso, Yesu asengi biso ete tozonga na
ebandeli, mpo na kozua eyanompenza yaMakomi.
85 Sikawa, ntango Akutanaki na likambo oyo, makambo
mibale esengelaki kotalama. Banganganzambe balobaki na Ye:
“Mobali akoki kolongola mwasi na ye, kobala mosusu, mpo na
ntina nyonso?”

Pe Yesu alobaki: “Ezalaki bongo te longwa na ebandeli.”
Na nsima balobaki: “Mose atikaki biso ete tokoma mokanda

na koboma libala, pe kolongola ye mpo na likambo nyonso oyo
balingaki.”
86 Alobaki: “Oyo wana, Mose asalaki bongo mpo na,” napemi
naino awa mwa moke, “mpo na makasi ya mitema na bino; kasi
longwa na, to na ebandeli ezalaki bongo te.”Motuna!
87 Motuna lelo, ndakisa na oyo etali kimia na mokili: “Ekoya
nde na nzela na politiki, na lisanga ya bikólo, oyo esangani?”
Nakoloba na bino, te. Ekweaka ntango nyonso, pe ekokwea
lisusu. Kasi, eyano ya solo ezali kaka mpo na motuna oyo:
“Kimia ekozala na mokili?” Iyo, ntango masumu ekolongolama
na mokili, kimia ekozala. Kasi liboso na ntango wana, kimia
ekozala te; “libota moko ekotelemela libota mosusu, pe bokonzi
ekotelemela bokonzi.” Nzambe apesaki nkisi ya lisumu. Boyoka
malamu sikawa. Nzambe apesaki nkisi mpo na kolongola
lisumu na mokili, kasi moto ya mokili alingi koyamba nkisi ya
Nzambe te.
88 Nzambe apesaki biso nkisi pe lolenge ya kobala basi na biso
pe ya kobika elongo na bango, kasi moto alingi koyamba nkisi ya
Nzambe te, alingi koyamba Liloba na Ye mpo na yango te. Yesu
moto alobaki bongo. Pe yango ezali kokanisela biso na—na ntina
na Maloba na Ye, koyeba ete Alobaki: “Likolo pe nse ekozanga,
ekoleka, kasi oyo ya Ngai ekoleka te.”
89 Motuna, eyano ya solo epai Yesu alingi ete tozonga, ezali ete
tozonga na ebandeli. Boye, ekozala na Genese, mpo ete liloba oyo
Genese ezali mokapo momboto mpo na motuna moko na moko
kati na Biblia. Pe bosengeli ntango nyonso kozonga na momboto
mpo na koyeba lolenge yamomboto oyo ezali kati na elanga, mpo
na koyeba eloko oyo bokobuka. Sikawa, lolenge yamomboto nini
elonamaki? Lokola Genese ezali mokapo momboto, tokozonga
na Genese. Yesu amemi biso na Likomi yango, “na ebandeli.”
Sikawa, bomikanisela, ezali na eleko oyo ntango ebandaki na
ebandeli. Liboso na yango, ezalaki Seko na Seko. Sikawa,
motuna na biso kuna ezalaki, botala, soki tozongi na ebandeli.
90 Sikawa bozanga likambo oyo te! Pe yango wana nalingi
koloba malembe, mpo na baoyo bazali kolanda na ba-telefóne,
pe mpo eyokana malamu na bande.
91 Soki Yesu alobaki: “Bozonga na ebandeli,” nyonso na mokili
ezalaki kakamibale-mibale. Adama azalakimokompamba, Ewa

moko mpamba, basangisamaki kaka na Nzambe. Mpunda ya
mwasi moko mpamba, ya mobali moko mpamba; tshakú ya
mwasi moko mpamba, ya mobali moko mpamba. “Na ebandeli,”
ndenge Alobi na biso ete tozonga, biloko nyonso ezalaki kaka
mibale-mibale. Boye te? [Losambo balobi: “Amen.”—N.D.E.] Na
nsima, tomoni sikawa ete biloko nyonso “na ebandeli” ezalaki
kotambola namolongo pe na boyokani oyo ebongi be naNzambe,
eloko moko te etambolaki mabe.
92 Biloko nyonso na likolo ezali kaka na molongo; minzoto
nyonso, ba-galaxi, lisanga yamoi náminzoto, biloko nyonso ezali
mpenza na molongo. Soki moko na yango elongwe na esika na
yango, mwango mobimba ekotelema.
93 Sikawa boyoka. Bomoni? Kotelema moko mpamba
ekobebisa mwango mobimba! Sikawa, ntango bato bazalaki
kotambola na boyokani naNzambe, mobali kakamoko namwasi
kaka moko, mwasi yango asalaki lisumu pe yango ebwakaki
manaka mobimba ya mokili libanda na boyokani na Nzambe.
Yango wana, liloba moko mpamba oyo ebakisami na Buku oyo,
to Liloba moko mpamba oyo elongolami na Yango; ekobwaka
Moklisto libanda na boyokani na Nzambe, ekobwaka lingomba
libanda na boyokani na Nzambe, ekobwaka libota libanda
na boyokani na Nzambe. Bandimi nyonso bakoki kobwakama
libanda, soki bayambi Lilobamoko namoko yaNzambe te.
94 Boye, mwasi moto amemaki bokabwani ya libota kitoko
oyo. Mokeluba moko boye nde abebisaki mokili te. Adama
moto abwakaki libota libanda te. Ezalaki eloko mosusu te nde
ebwakaki libota libanda, nde ebwakaki biloko nyonso libanda
na boyokani, bobele mwasi, Ewa. Awa nde “ebandeli” yango, oyo
Yesu alobelaki, ebebaka. Yesu alobaki: “Na ebandeli, Nzambe
asalaki mobali moko mpamba, mwasi moko mpamba, ya lolenge
moko na moko.” Pe sikawa ntango mwasi yango…mpunda
ya mwasi te, mbwa ya mwasi te; kasi mwasi, ye nde abukaki
boyokani mobimba yamosala na Nzambe namokili, pe amemaki
makambo nyonso kati na kufa. Mwasi, mobali te, ye nde abukaki
kondimana. Abukaki boyokani, mpo ete (mpo na nini?) akatisaki
bandelo ya Liloba na Nzambe. Sikawa, soki abukaki boyokani
na ye ná mobali na ye, abukaki pe boyokani na ye na Nzambe;
boye, lokola abukaki boyokani na ye na Nzambe, abukaki pe oyo
ya ye na mobali na ye.
95 Pe ntango obuki elaka na yo pe boyokani na yo na Liloba na
Nzambe, yango nde eboti bana ya makango ya mangomba ebele
boye, mpo ete ndambo ya bato basanganaki pe balobaki: “Ee,
Elingaki koloba bongo te,” pe yango ebwaki ebongiseli mobimba
libanda na boyokani na Liloba. “Biso tondimaka Yango te.
Molakisi Jones alobaki ete Ezali bongo te.” Kasi lokola Nzambe
alobaki ete Ezali bongo, Alobaki: “Tika ete liloba ya moto
nyonso ezala lokuta, pe oyo ya Ngai ezala Solo!” Esika wana nde
ebukaki boyokani.

96 Sikawa tomoni, lokola boyokani ebukanaki, na bongo
molongo ya Bomoi pe ebukanaki, molongo ya ntango pe
ebukanaki, boyokani ebukanaki, nyonso ebebisamaki! Nini
ememaki yango? Mwasi. Yango nde ebukaki boyokani. Sikawa,
soki bolingi kotanga yango, bokoki kotanga yango, Genese 3.
97 Sikawa, ezalaki na ntango yango nde epesamelaki mobali ete
akonza mwasi, na nzela na Liloba na Nzambe. Azalaki lisusu
ndenge moko na mobali te. Azalaki ndenge moko na lolenge,
boyebi; kasi, ntango abukaki Liloba ya Nzambe, Nzambe
akomisaki mobali mokonzi na ye. Genese 3:16, soki bolingi
kokoma yango. Azalaki lisusu ndenge moko na mobali te. Ye
moto abukaki Liloba na Nzambe.
98 Bozali komona te, “ye”, ye, lingomba, awa? Ye oyo abukaki
Liloba na Nzambe, yango nde ebwakaki ye mpenza libanda na
boyokani. Yango nde likambo oyo lingomba esali, pe ememi kufa
yamolimo kati na likambomobimba. Sikawa bokososolampo na
nini nabetaka nsete likolo na makambo oyo makasi boye. Ezali
Solo! Oyo ezali makambo ya Biblia oyo esalema.
99 Botala, mpo na nini asalaki likambo ya boye; ndenge nini
mwasi bonzenga, kitoko pe oyo abongi be mpenza akokaki
kosala bongo?
100 Mokolo moko namonaki liyemi moko, nakanisi ete ezalaki
na Grece, ya mosali na ntóki moko oyo ayemaki Ewa. Azalaki
eloko ya nsomo koleka nyonso oyo bosila komona. Yango etalisi
eloko oyo likanisi ya mosuni ekoki kotala. Kasi, azalaka bongo
te; azalaka kitoko, mpo ete azalaka mwasi oyo abongi be, mwasi
mpenza.
101 Botala, mpo na nini asalaki likambo ya bongo, ye moto
azalaki na molongo ya likolo bongo? Azalaki esika mokompenza
na mobali, akokanaki na ye. Kasi biso nyonso toyebi sikawa ete
abungisaki bokokani na ye na mobali, ntango asalaki lisumu,
pe Nzambe alobaki: “Mobali akozala mokonzi na yo kobanda
sikawa.” Nzoka nde, yango nde Likomi. Soki bolingi, tokoki
kotanga yango.
102 Nazali kopesa bino Makomi, mpo tobatela ngonga, mpamba
te bato mingi bazali kolanda biso kati na ekólo mobimba, mpo
bokoka kotanga yango bino moko.
103 Boyoka malamu ntina nini asalaki bongo. Ndenge nini
Satana akómaki epai na ye?
104 Boyebaki ete na ntango moko boye Satana azaláká ndenge
moko na Nzambe? Ya solo, azaláká nyonso, bobele ete azaláká
mokeli te; azaláká nyonso, azaláká na loboko ya mobali ya
Nzambe, na Likolo, Mokelubamokonzi monene.
105 Boyoka ntina oyo asalaki bongo, ezali mpo ete azalaki na
kokela ya ebandeli te. Azali na kokela ya Nzambe ya ebandeli te;
azali eloko oyo euti na eloko mosusu. Na yango, “na ebandeli,”

ndenge Yesu alobaki na ntina na yango, azalaki ekelamu oyo
Nzambe ekelaki na ebandeli te. Azali ekelamu oyo euti na
mobali, ntango Yesu alobaki na ntina na “ebandeli.”
106 Bomikanisela, Adama azalaki na mbala moko mobali pe
mwasi, na kokelama ya ebandeli, azalaki moto moko, kasi na
nsima akabolamaki, mokwamoko yamopanzi elongolamaki.
107 Botala, bobele eloko oyo euti na eloko mosusu, pe, botala,
kaka yango nde kati na bikelamu nyonso ya Nzambe, kati
na banyama nyonso pe biloko mususu nyonso, kaka ye nde
asalemaki bongo. Basimosusu nyonso bazalaki kati na kokelama
ya ebandeli. Basi mosusu nyonso bazalaki kati na kokelama ya
ebandeli, kasi Ewa azalaki kati na kokelama ya ebandeli te.
Bomoni, yango esengelaki kozala ndenge wana. Tokokóma kuna
nsima na mwa ntango. Botala, na kokelama oyo azalaki kati na
yango, na oyo ya ebandeli te, kasi eloko oyo euti na elokomosusu.
Pe kati na kokelama yango, ezali…
108 Sikawa nalingi kopesa bino mpasi na mitema te, kasi nalingi
koyebisa bino Solo. Pe bofanda kaka kimia; bozali kosala
malamu.
109 Eloko ata moko te esalémá mpo ekoka kopengwisa boye,
lokola mwasi oyo azali mopengwisi. Eloko mosusu ekoki kozala
te; elokomoko te esalémámpo ezala ndenge wana.
110 Lisusu, eloko mosusu ezali te oyo ekoki kopengwisama na
pete nyonso lokola mwasi. Sikawa, kokwea ezali kotalisa polele
ete maloba oyo ezali ya solo, kowea, na ebandeli.
111 Mwasi azalaki te kati na kokelama ya liboso na ebandeli.
Azalaki na kati ya Adama, kasi ye moko azalaki kati na nzoto
ya mwasi te, na ebandeli. Azalaki eloko oyo esalemaki uta na
eloko mosusu.
112 Boye, eloko ata moko te kati na oyo esalémá ekoki
kopengwisa, pe kopengwisama, na pete nyonso lokola mwasi.
Eloko ata moko te kati na oyo esalémá, to, ekoki komisambwisa
lokola mwasi. Bokanisa sikawa. Eloko ata moko te esalémá, kati
na bikelamu nyonso, oyo ekoki komisambwisa lokola mwasi.
Akoki kopasola motema ya mobali biteni-biteni, na pete nyonso,
koleka biloko mosusu nyonso oyo ezali na mokili, mwasi na ye.
Botika naino mwa mwasi malamu wana abanda kotambola na
mobali mosusu; botala mobali wana oyo afandi kuna ná bana na
ye, mpizoli ezali kotanga na miso na ye. Mwasi asalema bongo.
Asalema mpo na kosala yango. Ata ngulu moko te, ata mbwa
moko te, to ata nyama mosusu te, asalema lokola ye to akoki
komisambwisa lokola ye. Wana, ezali ya solo.

Na limemia epai na bandeko na ngai ya basi, nalingi kaka
ete botala malamu.
113 Nyama ata moko te ekoki kozala na makambo ya nsoni.
Bobengaka mbwa “ndumba,” mbwa ya mwasi, bobengaka oyo

ya mobali…ngulu “ngulu ya mwasi,” kasi lobiko na ye ezali
malamu mingi mpenza koleka oyo ya basani minene ebele
ya Hollywood. Wana nde ndenge akoki komisambwisa. Akoki
te… Bokanisa naino likambo oyo. Eloko ata moko te ezali
na mokili, oyo esalémá na Nzambe, oyo ekoki kobika mabe,
komisambwisa bongo.
114 Bokoloba: “Zela moke, ‘mobali’!” Tokokóma wana. Mwasi
nde asengeli koloba “iyo.”
115 Botala, eloko atamoko te esalémámpo emisambwisa boye, to
mpo ezala na mbindo, bobele mwasi. Mbwa ekoki kosala bongo
te, ngulu ekoki kosala bongo te, ndeke ekoki kosala bongo te. Ata
nyama moko te ezali na bomoi mabe, ekoki pe kozala bongo te,
mpamba te esalema te ete ekoka kozala bongo. Ngulu ya mwasi
ekoki kozala na bomoi mabe te, mbwa ya mwasi ekoki kozala na
bomoi mabe te, ndeke ya mwasi ekoki kozala na bomoi mabe te.
Kaka mwasi nde akoki kozala bongo.
116 Sikawa bomoni epai Satana akendeki? Bomoni? Kasi ata
bongo mwasi nde azali na, ye moto azali na makoki ya koloba
“iyo” to “te.” Bomoni, etali kaka ngambo oyo ye alingi kotelema.
Bomoni? Sikawa awa nde tokoki komona polele momboto na
nyoka, esika yango ekotaki. Esika ezali kaka moko epai ye
akokaki kokende. Soki yango ezindisi nsete te, wana moto moko
akufi miso. Bomoni? Bomoni, esengelaki kokómawana.
117 Botala, ntina oyo banyama bakokaki kosala yango te,
banyama ya basi, ezali mpo ete bazalaki na kokelama ya
ebandeli. Kasi mwasi azalaki na kokelama wana ya ebandeli
te. Sikawa tozali kozonga nsima mpo tomona yango, bongo
tokozonga awa namokolo ya lelo, kati naKondimana.
118 Mwasi esalémá, kaka ye, mpo na lobiko ya mbindo pe ya
bosoto. Mbwa ekoka te, ata pe nyama mosusu ya mwasi te. Kaka
mwasi nde akoki. Mbwa to banyamamosusu nyonso, kakambala
moko na mobu, pe yango, mpo na kobota bana na ye; mpo na
mposa ya nzoto te, kasi mpo na kobota bana na ye. Ngulu ya
mwasi, mbwa ya mwasi, kaka mbala moko na mbula moko, na
ntango oyo ebongi, ezali mpo na kobota bana na ye. Kasi mwasi
esalémá mpo na ntango nyonso oyo alingi. Nalongoli makambo
mosusu awa sikawa; bokoki kokanisa oyo etikali. Mbwa akoki
te; mwasi akoki. Nazali kolikia ete Molimo Mosantu akomonisa
bino makambomosusu oyo nalongoli awa.
119 Mwasi azali lolenge bobele moko, lolenge ya mwasi, oyo
akelami kitoko koleka mobali. Lolenge mususu azali te kati na
biloko nyonso. Bikelamu nyonso mosusu ya Nzambe, mibali nde
bazalaka kitoko, lokola epai na banyama, bandeke, pe bongo na
bongo, ntango nyonsomobali nde azalaka kitoko.
120 Botala mbuli monene ya mobali, maseke minene pe kitoko,
lolenge yamonene; pe mwambolokomwasi ya moke. Botala soso
mobali ná bansala na ye kitoko; pe mwa soso mwasi ya mwa



20 LILOBA LILOBAMI

moindo. Botala bandeke, ya mobali ná ya mwasi. Mpo na nini,
mpo na nini ezalaki bongo, na bikelamu nyonso ya Nzambe?
Epai na bikelamu nyonso, oyo ya mobali nde aleki kitoko. Epai
na bampate, epai na—na bangulu, epai na bampunda, epai na
banyama mosusu nyonso, oyo ya mobali nde ezalaka ntango
nyonsomonene pe kitoko, ata epai na bandeke.
121 Kasi epai na bato, mwasi nde azali kitoko, mobali te; soki
mobali azali kitoko, mbeba moko ezali, momboto moko oyo
esangisami ezali esika moko boye. Na ndenge ya ebandeli,
ezalaka bongo. Mpo na nini, mpo na nini esalema bongo? Mpo na
kopengwisa na nzela na yango. Oyo apesaki ye lolenge, Satana,
azali pe kokoba kobongola ye, namikolo oyo ya suka.
122 Botika natelema naino awa mwa moke. “Kitoko!” Boyebaki
ete na kobebisama ya liboso ya mabele, ya mokili, to ya mokili
mobimba, ezalaki mpo na basi kitoko? “Ntango bana babali ya
Nzambe bamonaki ete bana basi na bato bazalaki bonzenga,
bakamataki kati na bango basi na bango na libala.” Boye te?
123 Bomoni kokola ya kitoko ya basi na mokolo ya lelo?
Namonaki fotó ya Pearl O’Brien, oyo azalaki lokola mwasi oyo
alekaki kitoko kati na ekolo, na ntango moko boye. Ata elenge
mwasi moko te ya eteyelo oyo azangi koleka ye, mpo na oyo
etali kitoko.
124 Kokola ya kitoko ya basi ezali kotalisa ntango ya lipengwa.
Ntango nini lingomba emonanaki kitoko koleka ndenge ekómi
lelo oyo? Nyonso ekómi nde likambo ya kolakisa bandako
minene, ya kitoko, pe bamilio ya oyo pe bamilio ya oyo kuna.
Bozali komona te, “yango,” lipengwa!
125 Boye, eloko moko te ekoki kosambwa lokola mwasi, pe
asalémá bongo mpo ete akoka kopengwisa. Pe Satana azali
mpenza kobongola ye lelo, na mikolo ya suka oyo, mpo ete ye nde
apesaka ye lolenge. Nakoki kotalisa yango sikawa. Soki tozongi
mpenza na ebandeli, nani abandaki kopesa ye lolenge, Adama
to Satana, Nzambe to Satana? Bomoni, ye wana nde apesaka ye
lolenge. Yango ezali ebundeli na ye oyo eleki na motuya mpo na
kobwaka mobali na mbindo na ye, lokola azali mwasi kitoko,
akoki komema mobali na ngámbo nyonso oyo alingi. Ndeko
mobali, ezali esika ya masanga wana te nde ekangaka mobali,
ezali nde mwasi kitoko oyo azali kotambola na balabala, oyo
azali kodenda-denda, pene bolumbu. Yango nde ekangaka…
Oyo wana nde mopengwisi mpenza. Pe azali kosalela yango mpo
na koboma, kobomampenza. Okoki kotiela ngai ntembe na ntina
na Satana, ete ye nde apesaka ye lolenge, kasi yango nde Bosolo.
Satana nde apesaki ye lolenge. Azali kokoba kosala yango.
126 Botika nalakisa bino eloko moko kati na Makomi. Nasengeli
kozongisa bino na Makomi, mpo bokoka pe kozala na likanisi,
wana bozali kotala yango lelo.

127 Satana nde alakisaka lolenge ya kitoko wana. Soki totali
malamu, azalaki kitoko koleka Banje nyonso na Likoló. Boye
te? Pe ayokaki mposa ya kokómisa Likolo esika kitoko koleka
bokonzi ya Mikaele. Boye te? Lisusu, mpo na kotalisa ete
Kaina azalaki mwana na ye, asalaki losambo oyo eleki kitoko,
akembisaki bitumbelo na ye na bambuma, bafelele, pe bongo na
bongo. Boye te? Kitoko! Lisumu ezalaka kitoko, oyo tobengaka
kitoko lelo oyo. Pe lisumu epengwisaka, na nzela na kitoko.
Okoki atamoke te kotalamwasi oyo azali kotambola na balabala
pe koyeba likambo oyo ezali kati na motema na ye. Bomoni? Kasi
nasepelaki kolobela bino makambo oyo mpo bokoka komona
eloko oyo esali ete Satana azala oyo apesaka ye lolenge. Ezali
mpenza ya solo, mwana na ye moko, Kaina, atalisaki yango
polele. Bongo, azali kitokompo akoka kopengwisa.
128 Mokili ezali kitoko mpo ekoka kopengwisa. Nalingi koloba
kosmos, lolenge ya mokili. Ezali kitoko mpo ekoka kopengwisa,
bisika kitoko pe ya monzele.
129 Bozali komikanisela mosakoli Amosa, ntango amataki pe
akitisaki miso likolo na engumba, pe amonaki yango lokola
Hollywood ya mikolo oyo, mwa miso na ye ekómáki mike, na
nse ya suki mpembe oyo ekitaki na elongi na ye. Akitaki kuna
ná Nsango moko, pe apesaki Yango na mongongo makasi na
engumba yango. Alobaki: “Kaka Nzambe oyo bozali koloba ete
bozali kosalela, akoboma bino!” Ya solo.
130 Lisumu ezalaka kitoko. Bakanisaka ete Yuda azalaki lokola
mobange molangwi moko boye ya balabala, monoko polele
etondi na banzinzi, pe bongo na bongo, nde Yuda. Yuda
azalaki kitoko, makasi, mopengwisi. Azali te moto oyo osengeli
kosenzela ntango azali pembeni na yo, azali te moto (mosali
bilanga) oyo ayei ná elamba ya mosala, nde osengeli kosenzela
pembeni na mwasi na yo; ezali nde moto oyo ya mayele mabe
wana, ye nde mokosi.
131 Lisumu ezalaka kitoko na miso ya mokili, kasi Nzambe
atalisamaka na lolenge ya kitoko oyo wana te. Boyebaki yango?
Nzambe atalisamaka na ezaleli, na ezaleli ya kitoko.
132 Kati na Biblia, Yisaya 53, soki bolingi kokomaLikomi yango.
Makomi ebele ekomami awa na pembeni oyo etali likambo
yango. Yisaya 53, Biblia elobi mpo na Nkolo na biso Yesu ete:
“Azalaki na kitoko te ete tolinga Ye. Pe lokola moto oyo bato
babombeli ye bilongi na bango.” Boye te? Tolingaki Ye te, mpo
ete Azalaki kitoko te. Azalaki toloba na nzoto mike, mapeka
egumbama, elongi motané, pe bato balingaki Ye te ete azala
mokambi. Azalaki lokola mokambi te. Azalaki na elobeli ya bato
nyonso, pe bongo na bongo, ndenge bato balobaka, bato nyonso,
yango wana azalaki te lokola moto na mayele mingi, oyo atangá
mingi, moto malamu, na zambala molai, pe nyonso. Azalaki
kaka moto lokola bato nyonso. “Azalaki na kitoko te ete tolinga
Ye.” Azalaki kokota pe kobima kati na bato, ntango nyonso,

bayebaki ata te soki Azalaki Nani. Ntango Azalaki kotambola,
Azalaki lokola nzambe te, na ndenge tokoki kokanisa ete nzambe
azalaka. Kasi, ezalaki kaka Ye!
133 Bomonaki ntango Yawe Nzambe alobaki na—na Samwele:
“Kende na ndako na Yisai pe pakola moko na bana na ye
ya mibali mafuta, lokola mokonzi, mpo ete akamata esika ya
Saulo”?
134 Nzoka nde, bato baponaki Saulo, na ntango oyo Samwele
apekisaki bango mpenza ete basala yango te. Alobaki: “Nzambe
alingi te ete bozala na mokonzi; Ye nde Mokonzi na bino.” Pe
alobaki: “Nasili koyebisa bino likambo moko, na Nkombo na
Yawe, pe ezangi kokokisama? Nasili kosenga bino mosolo to
eloko mosusu, mpo na ngai kobika?”
135 Balobaki: “Te, naino osenga biso mosolo soko moke te. Pe
nyonso oyo olobá, na Nkombo na Yawe, ekokisámá. Kasi, ata
bongo, tosengeli na mokonzi,” na bongo baponaki Saulo. Botala
oyo mokili eponaki! Botala oyo Yisalaele eponaki! Yisalaele,
bapakolami na Nzambe, baponaki mobali oyo azalaki molai
koleka bato nyonso kati na ekólo; engambe, monene, mobali
kitoko, kasi azalaki ntango nyonso kobimisamindondo.
136 Kasi Nzambe alobaki: “Nakoponela binomokonzi na ndenge
ya kopona naNgai.”Na bongo alobaki: “Samwele, nakoyebisa yo
te nani moto yango, kasi yo kende kuna. Ezali moko kati na bana
mibali.ya Yisai.”
137 Pe Yisai, ná mwasi na ye, pe bango nyonso batalaki
zongazonga, balobaki: “Iyo, mwana na biso ya liboso, azali
mobali kitoko pe molai. Akobonga malamu mpenza mpo na
kolata motóle ya bokonzi. Azali na mayele. Atangá mingi. Azali
moto malamu. Nayebi ete akobonga na esika yango. Ayebi
mpenza koloba.”
138 Ntango bayaki na ye, Samwele akamataki mbeki ya mafuta
pe akendeki kokutana na ye. Alobaki: “Te, Yawe aboi ye.” Bongo
akutanaki na bango nyonso motoba, moko na moko, pe Yawe
aboyakimoko namoko na bango. Alobaki: “Mosusu azali te?”
139 “Oh,” alobaki, “iyo, moko azali, azali koleisa bampate kuna.
Afandaka kaka kuna mpo na kosala banzembo, koyemba yango,
koganga, pe kosala nyonso wana. Kasi, azali mwa moto oyo
mapeka egumbama, elongi motané, akoki kozala mokonzi soko
moke te.”
140 Alobaki: “Kende kokamata ye.” Bongo na ntango oyoDawidi
azalaki koya liboso na mosakoli, mosakoli akimaki mbango na
mafuta pe asopaki yango likolo na moto ye, alobaki: “Ye nde oyo
Nzambe aponi.”Kitoko te; kasi ezaleli. Nzambe atalaka ezaleli.
141 Moto atalaka kitoko ya nzoto. Yango epengwisaka. Pe tala
ntina kitoko yango epesamelaki mwasi, mpo na lipengwa, mpo
na kopengwisa. Mwasi kitoko, soki asaleli yango na ndenge

elongobani te, ezali elakeli mabe mpo na ye; yango ekotinda ye
noki na lifelo koleka biloko mosusu nyonso. Soki kaka a…Soki
akoki kozala kitoko, ya solo, na ntango nyonso oyo afandi na
mobali na ye pe azali kosala makambo oyo elongobani, wana—
wana ezali malamu mingi. Kasi akoki kokamata kaka eloko
yango moko pe, ólalá, akoki mpenza kopengwisa na yango,
mpamba te epesamelaki ye mpo na yango.
142 Botala, sikawa, kasi Nzambe atalisamaka na ezaleli.
“Azalaki na kitoko te ete totala epai na Yesu,” kasi ezaleli lokola
oyo ya Ye naino ezuámá te, na mokili.
143 Sikawa tozali komona, lelo, ete e—ezaleli ya lingomba,
Satana ná etonga na ye, bazali koluka mangomba minene pe
kitoko, biloko kitoko. Yango nde oyo mokili bazali kotala lelo.
“Oh, ye nde mokengeli, moto monene songolo ya mikolo oyo,
likambo boye, mpenza lokola nganganzambe pe moto na bulee,
atambolaka ná zambala na ye ya molai, pe biloko ya ndenge
wana.” Babengi yango kitoko.
144 Kasi basantu ya solosolo ya Nzambe balukaka nde ezaleli ya
Liloba oyo etatolami.
145 Yango nde oyo basantu basalaki na mikolo wana, ntango
bamonaki Yesu. Azalaki na eloko ya malonga te ete batala Ye,
kasi bamonaki ete Nzambe azalaki kati na Ye. Bamonaki ete
Nzambe azalaki elongo na Ye.
146 Na lolenge wana nde bango, Yoaba ná bato na ezaleli oyo
bazalaki ná Dawidi, mwa moto moke, kasi bamonaki kati na
ye ete azalaki mo—mobali. Bamonaki ete Nzambe azalaki kati
na ye, pe bayebaki ete alingaki kozua bokonzi mokolo moko.
Bango… Moko abomaki bandeko mitano mosusu ya Goliate,
ye moko. Moko abomaki bato nkama misato; ntango basi
mosusu bazalaki kobukamadésu ya kolia, pe ete basodá basilaki
kokende, akamataki likonga pe abomaki bato nkama misato,
Bafilistia. Ezaleli! Mpo na nini? Bakangamaki na Dawidi.
Bayebaki ete epakweli ezalaki likolo na ye, pe bayebaki ete
alingaki kozua bokonzi.
147 Elilingi ya solosolo ya Lingomba ya lelo oyo ekokangama
na Liloba! Toyebi ete Ekotatolama. Toyebi ete Ekozua bokonzi
mokolo moko. Atako Saulo… Pe akómaki kokima liboso na
bikólo mosusu, kasi bayebaki ete alingaki kozua bokonzi. Toyebi
pe ete Alingi kozua bokonzi, na bongo tozui Liloba yango pe
totelemi kaka wana, ata soki ekosenga nini. Ata soki tosengeli
kokata Bafilistia, to kopimbwa kati na libulu pe koboma nkosi,
ndenge moko na bango asalaki, tokokende kaka, mpo ete
ezali…yango nde lolenge oyo Nzambe abongisaki ete ezala.
Tozali koluka ezaleli.
148 Bokoki sikawa kotuna ngai: “Mpo na nini Apesaki nzela ete
mwasi asalema bongo?” Nalingi kozua ntango molai mingi te,
mpo ete nazali mpenza na makambo ebele awa ya koloba. “Mpo

na nini,” motuna ekoki bongo kotunama, “mpo na nini Nzambe
asalaki mwasi yango bongo? Mpo na nini Apesaki ye nzela ete
azala bongo?” Ezalakimpo namokano naYempenza. Ya solo.
149 Sikawa soki bolingi kokamata Biblia na bino mwa moke,
tozua na Baloma 9, mwa moke kaka, mpo na kolakisa bino
likambo moko, ndenge Nzambe asalaka makambo yango,
soki bolingi ko—kotanga yango. Pe tokoki komona awa eloko
oyo Nzambe asalaka kaka mpo na mokano na Ye mpenza.
Baloma 9:14.

Boye toloba nini?
Bokeseni ezali liboso na Nzambe?…

150 Ntango Aponaki Esau, to Aponaki Yakobo pe Aboyaki Esau,
liboso ete moko na moko na bango akoka kozua makoki ya
kopona, ye moko, moko te kati na bango; liboso ete babotama,
bazalaki naino kati na libumu yamama,Nzambe alobaki: Nayini
Esau, pe Nalingi Yakobo.” Bomoni? Mpo na nini?

Zambi alobaki na Mose ete, Nakozala na boboto epai
na oyo nayokeli ye boboto; nakozala na mawa epai na
ye oyo nayokeli mawa.
Boye ezali likambo na mokano…moto moko te to…

mpiko na ye te nde ezali na boboto na Nzambe.
Mpo ete likomi elobi epai na Falo ete, Natemisi yo na

ntina ete nakoka komonisa nguya na ngai kati na yo, pe
kopalanganisa lokumu na ngai na mokili mobimba.
Bongo a…(sikawa botala malamu awa)…mpamba

te a…moto mawa soko akani boye; akoyeisa motema
na moto makasi soko akani boye.
…okoloba na ngai ete, Mpo na nini kasi azali naino

kofunda bato? Jambi nani ayebi kotemelamokano na ye?
Kasi yo moto, ozali nani ete otungisa Nzambe nzela?

Eloko ezalisami ebongi nde kotuna mozalisi na yango
ete, Yo osali ngai bongo mpo na nini?
Moyemi na mbeki azali na bokonzi likolo na lima te?

Akosala na ndambo moko na lima mbeki moko mpo
na mosala na lokumu pe oyo mosusu mpo na mosala
mpamba.
Soko nde Nzambe akani komonisa nkanda na ye pe

kososolisa nguya na ye pe boye ayikeli mbeki na nkanda
mpiko monene, yango ikoki na kobebisama nye?
…ete akoka koyebisa motuya monene na nkembo

na ye ebongisami mpo na mbeki na mawa, yango
ebongisaki ye liboso mpo na nkembo oyo?

151 Sikawa bowelana na ntina na Yango mwa moke. Nzambe
moto asalaki yango! Asengelaki kosala yango bongo. Esengelaki

kozala wana. Bongo boyoka sikawa mpo na miníti penepene na
mitano, nalingi nabenda bokebi na bino likolo na likambomoko.
152 Nzambe azali nini? Nzambe azali Yawemonene. Na ebandeli,
kalakala, liboso ete ebandeli ezala, Azalaki ata Nzambe te.
Boyebaki yango? Nzambe azali “eloko ya kosambela,” pe eloko
moko ezalaki tempo na kosambela Ye. Azalaki kobikaYeMoko.
153 Pe kati na Ye, bibiangelo ezalaki. Ebiangelo ezali nini?
Likanisi. Sikawa bokozua elokomoko oyo ekozala pene na liteya
ya mpokwa oyo. Botala, Azalaki bibiangelo na Ye oyo ezalaki
kati na Ye. Nzoka nde, ezalaki kati na Ye ete azala Tata, ezalaki
kati na Ye ete azala Nzambe, ezalaki kati na Ye ete azala Mwana,
ezalaki kati na Ye ete azala Mobikisi, ezalaki kati na Ye ete
azala Mobikisi na nzoto. Pe makambo nyonso oyo ezali kaka
kotalisa polele bibiangelo na Ye. Eloko moko ezangi te. Bokanisi
ete Nzambe amonaki suka uta na ebandeli te? Na ntembe te,
Amonaki yango. Elokomoko ezangi te, ezali kaka kotalisa polele
bibiangelo na Ye.
154 Sikawa, Akokaki te kozala sembo, pe Asala ete moto akwea.
Asengelaki kotia ye ete bazala ndenge moko, na bonsomi ya
kopona, mpo apona ye moko, kasi na koyeba ete alingaki
kokwea.
155 Nzoka nde, Akoki kozala Mobikisi te soki eloko moko
ebungi te. Akoki kozala Mobikisi na nzoto te soki eloko moko
ezui bokono te. Makambo oyo esengelaki kozala ndenge wana.
Nzambe asalaki yango bongo mpo ete bibiangelo na Ye minene
ekoka kotalisama. Soki yango ezalaki te, Alingaki pe kozala
Mobikisi te. Kasi toyebi ete Azalaki Mobikisi, ata liboso kutu
ete ntango ezala, Azalaki Mobikisi. Azalaki Mobikisi, na bongo
esengelaki ete elokomoko ebunga. Ekosalema ndenge nini?
156 Soki Akamati moto pe Abungisi ye, kaka na ntina ete abikisa
ye, na ntango wana ezali lisusu bosembo te na ekateli na Ye.
Akoki kotinda moto na lifelo te, pe Azala sembo. Azali malamu,
na boboto, na bosolo, sembo, pe Azali Mosambisi monene.
Bomoni, wana Akomitelemela Ye moko.
157 Boye Asengelaki kotia moto awa, pe kopesa ye bonsomi ya
kopona, mpo ete akoka, lokola Ayebaki ete akokwea; pe moto,
oyo asalemaki na elilingi na Ye Moko, akokaki kokwea ndenge
nini? Sikawa bokómi komona Polele? Na bongo, Asengelaki
kokela eloko oyo euti na oyo mosusu, eloko moko oyo euti na
ekelamu ya ebandeli. Sikawa bomoni yango. Bomoni? Bokómi
wana. Bomoni? Na nsima, yango nde eloko oyo ekweaki. Asalaki
yango, na koyeba ete elingaki kokwea. Pe etiamaki namaboko na
Satana, lokola mbeki na mosala mpamba. Lokumu epesami na
nani lelo? Bokanisa na ntina na yango. Botalamalamu sikawa.
158 Pe lisusu, mpo na nini asalémá boye, kasi lokola banyama ya
basi mosusu te, mpo na nini mwasi asalémá boye, kasi banyama
ya basi te? Moko te kati na banyama ya basi asalémá bongo.

Bazali bongo te, lelo. Bakoki te. Lokola asalémá bongo te, akoki
pe kosala yango te. Mpo na nini kasi Asalaki mwasi oyo, yamoto,
ndenge moko te na banyama ya basi, mpo azala kaka ndenge
moko, mpo na kobokola bana na ye? Na ntango wana alingaki
kozala na mobali na ye, pe kofanda; pe soki ntango ya kobota
mwana ekoki, aboti mwana na ye. Mpo na nini, mpo na nini
Asalaki ye boye te?
159 Nakoki koloba maloba oyo te. Pe bozali kososola oyo nazali
koloba, boye te? Soki bozali kososola, boloba “Amen.” [Losambo
balobi: “Amen.”—N.D.E.] Iyo. Bomoni? Bana basi ya mike bazali
awa, na bana mibali ya mike, bomoni. Kasi boyebi ete nyama
asengeli kozela elekomoko boye kati namobu, námoninga na ye,
pe esuki wana. Kasi, mwasi, ezali mpo na ntango nyonso. Bongo
mpo na nini Akelaki ye bongo?
160 Sikawa botala malamu mwango na Ye monene kofungwana,
wana tozali kokende liboso, ebongi mpenza be. Nauti koyeba
yango kaka mokolo wana awa.
161 Mpo na nini Asalaki ye bongo te na ebandeli, lokola
bikelamu na Ye mosusu ya basi? Mpo ete elingaki kolongobana
te mpo na Ye. Azali Liziba ya bopeto nyonso. Yango wana
Asengelaki kotikela Satana nzela ya kozua ye, ya kosala likambo
oyo asalaki kati na libebi. Ekelamu ya boye alingaki kozala,
alingaki kolongobana te mpo na Ye, na ndenge ye asalemaki na
ebandeli.
162 Misala na Ye nyonso oyo Asalaki, na ebandeli, ezali kati na
bokobi. Misala na Ye nyonso ya ebandeli ezalaki kati na bokobi.
Mbwa ya mwasi, mbwa ya mobali; bomoni, ngombe ya mwasi,
ngombe yamobali; nyonso ezali kokoba. Ekelamumobimba ezali
kokoba. Momboto ekufi, ekoti na mabele; kaka lokola liwa,
bokundami, lisekwa. Mai ya nzete ekiti longwa na nzete, ekweisi
nkasa na yango, ezongi na mobu ya nsima na ntango ya lisekwa
ya nkasa ya sika. Bomoni eloko nalingi koloba? Biloko nyonso,
ata ekelamu, ya Nzambe, nyonso ezali kokoba, na bomoko; pe
tala eloko kakamoko oyo esalemi libanda na kokoba yaNzambe.
Ekelamu asalémá boye na lolenge ete ekoki kosala lisumu te.
Bokanisa naino! Bikelamu ya ebandeli, ya Nzambe, ekokaki
kosala masumu te.
163 Oh, sikawa, na likambo oyo touti komona awa, bomoni libebi
ya lingomba te? Oyo ya ebandeli ezali Liloba na Nzambe! Kati
na Nzambe lisumu ezali te. Bomoni eloko nalingi koloba? Tala
ekelamu oyo ezuaki bomoi na nzela na libebi. Nzambe akozala
naLingombamoko, kasi botala eloko ebebisami, oyo ezali awa.
164 Nzambe azali na oyo ya mobali ná oyo ya mwasi. Kasi,
mwasi oyo, bomoni, bilembo na yango mpenza ezali kotalisa
oyo ezalaki na likanisi ya Nzambe. Tokoki kozua ngonga moko,
to mibale, mpo na kotalisa yango polele. Mwasi, ekelamu oyo
asalemaki mpo na boye, Asalaki ekelamu yango pe Asalaki ye

na lolenge ete Satana akoka kozua ye, pe azuaki ye. Azali naino
na maboko na ye. Ekozala malamu ete amibomba na Ekulusu,
mobali pe lokola.
165 Botala, ekelamu mobimba ezali kotambola kati na bokobi.
Soki ásálaka mwasi na kokela kaka oyo ya ebandeli, mbele
lisumu elingaki kozala te, mpo ete alingaki kokoka kosala yango
te, alingaki kokoka kosala yango te. Ye azali nde kobebisama ya
kokelama ya ebandeli.
166 Ndenge moko, lisumu nyonso ezali kobebisama ya Solo ya
ebandeli! Lokuta ezali nini? Ezali Solo oyo ebebisami. Ekobo
ezali nini? Ezali likambo malamu oyo ebebisami. Na bongo
ekelamu oyo ebebisami yango wana, eloko yango mobimba oyo
ebebisami yango wana. Pe eloko yango mobimba ebengami
l-i-s-u-m-u, yango wana. Tala ntina motuna yango ezali na
motuya mingi.
167 Kaka mwa eteni, mwa ndambo, oyo esalemaki longwa na
mobali, mpo ete mobali ápéngwisama uta na yango; Nzambe nde
asalaki yango, etalisami polele kaka awa. Yango nde ntinamwasi
asalémá.
168 Mwasi na bomoi mabe azali eloko ya nse koleka oyo moto
akoki kokanisa, na mokili. Bolimbisa ngai mpo na elobeli oyo,
bilenge basi. Azali eloko mosusu te bobele ekundé ya moto,
kotalisama ya bolumbu. Yango nde nyonso oyo ye azali, mwasi na
bomoi mabe, azali ekundé ya bolumbu yamoto, bipoli, epai wapi
atondisi mbindo ya nsomo, ya potopoto, ya bosoto, ya suka na
mabe. Ntina nini asalémá bongo? Mpo na kopengwisa. Masumu
nyonso oyo esila kosalema namokili eyá nde na nzela namwasi.
169 Moto moko ya statistíke ya Chicago, mwa—mwasi moko,
akomákí makambo oyo, elongo na bapolisi; balukaki koyeba,
na Amerika, na bingumba minene ya Amerika, ete “Bato ntuku
libwa na mwambe likolo na mokama oyo bazali kobomama
na lolenge nyonso, na Amerika, to mwasi azali na kati, to na
nsima wana.”
170 Sikawa nazali koloba nyonso oyo, mpo nákóma na likambo
moko na suka, mpo bokoka komona likambo yango.
171 Mwasi asalémá mpo na kopengwisa, ndenge apengwisaki
Adama na ebandeli, ntango ayebisaki ye ete mbuma yango
ezalaki elengi, pe bongo na bongo, mpo na kopengwisa ye pe
komema ye mosika na Liloba. Lingomba pe ezali kosala bongo
lelo oyo, ndenge moko.

Kasi nde, na nsima na yango, mobali akómaki mokonzi na
ye, mpo na kokonza ye.
172 Sikawa ebongwani mpenza namokolo ya lelo, na mokolo oyo
yamabanzo. Na esika etemobali azalamokonzi na ye, mwasi nde
akómi nzambe na ye. Ya solo, azali kokonza mobali. Emonani
lokola ete bokoki sikawa kososola malamu likambo oyo nazalaki

kobeta nsete. Na nzela na kitoko na ye pe kokonza na bolumbu
na ye, na lolenge na ye oyo Satana apesi ye, eloko oyo euti na
eloko mosusu oyo Satana asalaki, atindámá mpo na kopengwisa
bana na Nzambe. Pe akoki komema bango na lifelo mingi koleka
bisaleli nyonso mosusu oyo Satana azali na yango. Ezali mpenza
ya solo.
173 Nazali sikawa koloba na ntina na basi ya bomoi mabe, kasi
bino bandeko basi te. Namwaminíti moke, tokotia bino na esika
na bino, esika oyo elongobani, awa, kati na Liloba na Nzambe.
Ezalaki kati namwango naNzambe uta na ebande—ebandeli.
174 Na bongo, mpo na kokokisa yango lelo, nzambe na Amerika
ezali nde nini? Bozali komikanisela ete nateyaki yango awa na
losambo esili koleka mwa mibu? Nzambe ya mikolo oyo, mwa
mwasi moko ya ndumba afandaki wana na bipakola-pakola,
robe na ye ekómi ata namabolongo te, pe biloko ya ndengewana.
Nalobaki: “Botala nzambe na bino!” Pe ezali ya solo, atiami kati
na ba-piblisité nyonso, penepene bolumbu. Azali na balabala,
kaka motindo moko.
175 Ezali esalelo ya Satana, “longwa na ebandeli,” elobi Yesu.
Bomoni? Tozali komona ete ekómi bongo sikawa, pe “longwa na
ebandeli,” pe oyo Azali kolobela.
176 Sikawa, bapagano bazalaki kokómisa ye nzambe, (boyebaki
yango?) nzambe ya mwasi. Basalaki yango solo. Bazali kokómisa
ye nzambe ya mwasi, mpamba te kati na losambo na bango,
bazalaki mpenza koyebana nzoto. Bazalaki koloba ete, “Mwasi
azali mokeli. Azali na momboto kati na libumu na ye pe
akelaka.” Ezali lokuta. Mokeli azali kaka moko, ezali nde
Nzambe. Kasi bozali komikanisela Polo kuna? “Diana, ya Efese,”
ekeko ya libanga, oyo bazalaki kotanga “nzambe-mwasi ya
Likolo, oyo abwakamaki na nse.” Bozali komona te ndenge
losambo ya bapagano esalaka?
177 Pe biso, kozanga koyeba yango, tozongeli lisusu losambo
ya bapagano, basi, ekelamu oyo ya nse koleka kati na mokili,
kosambela basi! Akomemamobali na ngámbo nyonso oyo alingi.
Kozanga koyeba ete, nsima na kitoko ya libanda nyonso wana,
lifelo ezali na kati. Salomo alobaki: “Mwasi, bikuke na ye ezali
bikuke ya lifelo.”
178 Sikawa tomoni polele awa likambo Yesu alobaki na
Emoniseli, mokapo ya 2 pe molongo ya 15, likolo na malakisi ya
Banikolaiti, lingomba wana, oyo elingaki koya pe oyo elingaki
kotangwa na Liloba.
179 Tozali pe komona polele awa, ba-emisió ya nsoni, ya
masumu, pe ya mbindo oyo tozali na yango na televizió, ya
bamama-bálingá pité ya Hollywood. Tozali komona mbindo ya
engumba oyo, na ntango oyo bana, mwa bilenge basi oyo bazali
kowayawaya na balabala awa, na mwa bilamba ekangi bango
nzoto, kobuka-buka nzoto, pe na ntango ya malili oyo ekoki

mpenza koboma bango. Bazali koyeba te ete ezali nde Zabolo
moto azali kosala yango.Molimomabe ekangi bango, kasi bayebi
yango te! Bokomona mbwa ya mwasi kosala bongo te, boye te?
Bokomona nyama mosusu ya mwasi kosala bongo te, ata nyama
yamobali moko pe akolinga kopusana pene na ye te.
180 Bomoni, sikawa bososoli eloko yango? Tokokotisa likambo
moko namwaminíti moke, soki Nkolo alingi.

Sikawa bomoni Banikolaiti, bomonimalakisi na bango.
181 Bomoni bilenge-basi-bakonzi, ndenge babengaka bango,
basi bolumbu na balabala. Kala, esengelaki kokende na esika
moko boye mpo na kotala makambo ya nsoni mpo na komona
basi bolumbu. Fungola kaka miso, tala na balabala, yango nde
nyonso oyo osengeli kosala sikawa. Nyonso ekómi kaka mwasi
bolumbu. Ya solo. Mpo na nini bazali kosala bongo? Mpo na
kopesa mposa, kosenginia, yango nde ntina bobele moko oyo
mwasi akoki kosala bongo. Azali kosala bongo mpo ete atondi
na mbindo. Azali kosala bongo mpo ete asalémá ndenge wana.
Azali koyeba te ete azali esalelo na maboko ya Satana, pe yango
nde eloko oyo mwasi azali.
182 Ata na bakelasi na biso lelo oyo, bazali koteya ndenge ya
koyebana nzoto. Mokili na biso oyo epolá ya kosambela mwasi!
Nayebi ete balingi kondima yango te. Batelemaka pe bayembaka
mwa loyembo moko boye, pe nyonso, mokolo moko kaka; na
nsima babimi na basi, bayebani nzoto, butu mobimba. Bomoni?
Malamu. Nzoka nde, liboso na Nzambe, na Liloba, mwasi azali
na nse koleka banyama nyonso oyo Nzambe atiá na mokili.
Botala malamu.
183 Yango wana Nzambe apekisi ye ete ateya Liloba na Ye.
Ezali ya solo. Timote ya Liboso 2:9-15: “Nandimi te ete mwasi
alakisa, soko ete azala na bokonzi.” Bomoni? Pe lisusu Bakolinti
ya Liboso 14:34: “Ekoki na basi ete bazala kimia kati na
mangomba, zambi bango bazui nzela na koloba te nde bazala
na kimia; lokola ekolobaka Mibeko.” Kasi, lelo, lingomba ezali
kosala nini? Bazali kokómisa bango bakengeli, bapalanganisi
Nsango Malamu, nzoka nde Biblia epekisi yango mpenza. Pe
Biblia elobi: “lokola elobaka pe Mibeko,” ezali kosala ete,
likambo yangomobimba, etambola kati na bokobi.
184 Ezali kaka lokola Mwana na Mpate, ndenge tomonaki lobi
na mpokwa, esika bobele moko ya kosambela, na nse ya Makila
ya Mwana na Mpate oyo esopanaki. Ezali esika bobele moko
lelo, kati na Klisto. Lolenge bobele moko ya kosala ezali kokota
kati na Ye. Yango nde esika bobele moko ya kosambela. Ezalaka
ntango nyonso ndenge wana. Esika bobele moko ya kosambela
ezali nde na nse yaMakila oyo esopanaki.
185 Boye, sikawa tomoni likambo yango mobimba kofungwama
liboso na biso. Mwasi ye wana. Yango wana Nzambe aboi kopesa

ye nzela ya koteya, aboi kopesa ye nzela ya kosala ata nini kati
na lingomba, bobele ete afanda kimia, na elongi ezipami.
186 Sikawa bozali komona mpo na nini nalobi makambo oyo
pe nasali makambo oyo nasali, wana nayebaki nyonso oyo kati
na motema na ngai, bandeko mibali, bandeko basi? Nayebi,
bandeko basi, na…bozali na esika na bino (na mwa ntango
moke), pe ezaleli kitoko oyo Nzambe akoki kobongisa kati na
bino. Kasi nazali kaka komeka koloba mpo na ngámbo oyo
mosusu, mpo na kotalisa esika mpenza bouti, “na ebandeli.”
Yesu alobaki na biso ete “tozonga na ebandeli,” mpo na komona
likambo yango. Yango nde eloko oyo tozali kosala.
187 Sikawa, na makambo mingi, nasengelaki kosimba kaka
makambo ya motuya, pe nabanzi ete bozali kososola yango. Pe
bino, baoyo bokoyoka bande oyo, nabanzi ete bozali kososola.
Bozonga nde. Ezali kaka mpo na kotalisa ete Yesu alobaki:
“Bozonga, uta na ebandeli, pe bomona.” Na makambo nyonso,
bozongaka na ebandeli. Bokoki komona, lelo.
188 Ee, bato, balobaka ete ngai nazali moyini ya basi. Ezali
mosika na Solo. Ezali bongo te. Babengaka: “Moyini ya basi!”
Bomikanisela, babengaki Polo moyini ya basi. Mwasi-motei
moko, eleki ntango molai te, alobaki: “Oh, ozali lokola Polo
ya kala, nyonso oyo asengelaki kosala ezalaki ete apamelaka
biso basi.”
189 Mosantu ya Nzambe, oyo azuaki ndingisa ya kokoma Biblia,
Kondimana na Sika, pe obeta ntembe na Maloba na ye? Alobaki:
“Soko Mwanje na Likolo atei eloko mosusu oyo ekeseni na Oyo
ngai nalobi, tika ete alakelama mabe,” koleka boni mpo na
mwasi motei.
190 Balobaki ete Eliya azalaki moyini ya basi. Azalaki moyini
ya basi te, ya basi oyo ya solosolo te. Azalaki koboya nde ba-
Yezabele.
191 Pe soki ezali boye, na bongo esengeli ete ezala kaka
bongo mpo na Nzambe, mpo ete Azali Liloba oyo eyaka epai
na basakoli. Bongo esengeli ete ezala kaka bongo mpo na
Nzambe, boye, bomoni, Ayebi bikelamu ya ebandeli, “longwa na
ebandeli,” Alobaki: “longwa na ebandeli.” Bazalaki basakoli oyo
Liloba eyaki epai na bango.
192 Pe Asalaki ye mpo na mobali, kasi mobali mpo na mwasi
te. Boyebaki yango, ete “Mwasi asalemaki mpo na mobali,
kasi mobali mpo na mwasi te”? Boni bayebi likambo yango?
[Losambo balobi: “Amen.”—N.D.E.] Biblia ezali koteya yango.
Malamu. Apesamelaki esika elongo na mobali, liboso na
bokwei, bakokanaki pe bazalaki kokonza bikelamu nyonso. Kasi
“nsima” na bokwei, awa nde esika tozali kobanda likambo
yango. Kasi “nsima” na bokwei, mobali akómaki mokonzi na
ye, mwasi asengeli kofanda kimia na makambo nyonso, sikawa,
nsima na ebandeli mpenza kosila.

193 Yesu alobaki: “Longwa na ebandeli ezalaki bongo te.” Na
eleko wana nde ntango ebandaki, ntango Nzambe asalaki yango
liboso, na kokela na Ye ya ebandeli. Baoyo nyonso basosoli,
baloba “amen” lisusu. [Losambo balobi: “Amen.”—N.D.E.] Na
ebandeli Nzambe akelaki kaka nyama mobali moko pe ya
mwasi moko. Kasi na nsima mwasi asalemaki na bokeseni
na banyama, banyama nyonso mosusu, mpo na kopengwisa.
Bongo sikawa botala: “Longwa na ebandeli ezalaki boye te.”
Asalemaki, soki átíkaláká na lolenge ya ebandeli, alingaki soki
moke te, bokwei elingaki kozala te. Kasi amemaki bokwei pe
bobukani ya makambo oyo ebebisaki bokobi nyonso ya Nzambe,
pe asopaki kufa, mawa, pe nyonso mususu, likolo na mokili.
Asalemaki bongo.
194 Bongo botala sikawa “nsima” na ebandeli, nsima na
ebandeli, nsima na ntango kobanda; liboso na yango ezalaki
nde Seko-na-seko, esili. Botala, nsima na Ewa koyeisa bokwei,
nsima na bokwei, boyokanimosusu esengelaki kosalema. Sikawa
likambo oyo ekobetisa bino libaku, kasi nakopesa bino Likomi
mpo na kotalisa ete ezali Solo. Sikawa botala, nsima na bokwei,
Yesu alobaki… Nzambe, na ebandeli, asalaki eloko moko
mpamba ya lolenge moko na moko; kasi sikawa, nsima na
bokwei, sikawa tokei mosika na yango. Boyokani ezalaki ete
bazalaki ndenge moko; kasi sikawa, nsima na bokwei, boyokani
mosusu esalemi. Sikawa mwasi azali lisusu kokonza elongo na
mobali te,moko namoko asengeli kozala na boyokani oyo ya ye.
195 Sikawa totala soki ezali ya solo. Tokamata Genese 3, pe
totala soki yango ezali ya solo, sikawa, wana tozali kokoba, mpo
ete tolingi toyeba malamu mpenza ete makambo oyo, oyo ezali
kolakisama pe koteyama, ezali mpenza solo. Bongo, ekoki kozala
ete tozali na mwa ntango sikawa, mpo ete sikawa tozali mosika
mingi te na suka, mpo na kokóma na eteni ya suka ya liteya, mpo
na kotalisa mpo na nini pe eloko nini koboma mabala, pe bongo
na bongo. Sikawa na Genese mokapo ya 3, pe tokobanda sikawa
namokapo ya 3, namolongo 16. Tobanda namolongo ya 14.

Bongo Yawe…alobelaki nyoka ete, (sikawa Alingi
kolakela yango mabe), Mpo ete yo o—yo osali likambo
oyo, olakami mabe na koleka bibwele nyonso,…nyama
na lisobe nyonso; pe okotambola na libumu na yo, pe
okolia mabele mikolo nyonso na bomoi na yo.
Nakotia pe likunya kati na yo pe mwasi, kati na libota

na yo pe libota na mwasi; pe yango ekotuta moto na yo,
pe okoswa litindi na ye. (elaka, “oyo elingaki koya na
nzela na mwasi,” Masiya, mpo na kosikola.)
Alobaki na mwasi ete,…

196 Sikawa botala, sikawa oyowana nde boyokani oyo esalemaki
ná nyoka. Nzoka nde, bango nyonso bazalaki malamu liboso, na
ebandeli, to liboso ya ebandeli.

Alobaki na mwasi ete, Nakobakisa bampasi na yo
na kobota; pe okobota bana na mpasi, nde okozala na
mposa na mobali na yo, pe ye akozala na bokonzi likolo
na yo, likambo ya kokokana bangomibale ezalaki lisusu
te.

197 Sikawamwasi abongwani, pe yemoto akómi kokonza.
Alobaki na Adama ete, Mpo ete oyoki monoko na

mwasi na yo, pe ete osili koliambuma na nzete epekisaki
ngai yo ete, Okolia yango te, mabele elakama mabe
(Adamamoto alakamimabe te, sikawa)mabele elakama
mabe na ntina na yo. Okolia na yango na mawa mikolo
nyonso na bomoi na yo.
Ekobimisela yo nzete pe nkamba na nzube, pe okolia

ndunda ya mokili.
Pe na motoki na elongi na yo okolia lipa, kino ntango

okozonga na mabele, mpo ete okamatamaki na yango,
zambi ozali mputulu, pe okozonga kati na mputulu.

198 Boyokani mibale. Sikawa yango nde esukisi “ebandeli,”
oyo Yesu alobaki mpo na yango: “Longwa na ebandeli ezalaki
bongo te.” Tokómi na boyokani mosusu sikawa. Botala, ezali
boyokanimosusu. Sikawa boyokanimoko ezali mpo na eloko oyo
ekelamaki mpenza, pe moko mpo na eloko oyo eutaki na eloko
mosusu. Botala, bokwei ememaki mikakatano, kufa, epai na
bikelamu nyonso ya ekelamu, ememaki mbongwana na ekelamu
mobimba. Sikawa totala malamu eloko nini Yesu alobaki mpo
na, “longwa na ebandeli ezalaki bongo te.” Sikawa ezali lisusu
“longwa na” te, ekómi sikawa “nsima na” ebandeli. Sikawa
boyokani ezali mibale.
199 Liboso boyokani ezalaki kaka moko, Adama na Ewa
bakokanaki, mobali moko pe mwasi moko. Sikawa, mwasi
asalaki lisumu, pe (asali nini?) yango nde ememaki bango nyonso
na kufa, pe Nzambe asengelaki kosala boyokani mpo na yango,
boyokani mosusu. Yango oyo, kaka awa na Genese 3:16, Asalaki
boyokani mosusu.
200 Sikawa mokili esengeli kotondisama lisusu na bato, na nzela
na bokeli na Nzambe ya ebandeli te, lokola na ebandeli, na
nzela na bokeli ya ebandeli te, kasi na nzela na mposa ya nzoto.
Sikawa, yango nde esukisi likambo ya “ebandeli,” boye te? Na
ebandeli ezalaki kaka mobali moko pe mwasi moko, oyo nyama
mobali moko pe oyo yamwasi moko; kasi ntangomwasi akitisaki
ndelo wana pe amemaki lisumu yango, sikawa esengelaki ete
mokili etondisama lisusu na bato, na nzela na koyebana nzoto,
kasi na nzela na bokeli te; na nzela na koyebana nzoto. Bomoni
esika mwasi akómi sikawa, eh? Kasi yango nde lolenge oyo
mokili ezali kotondisama lelo, na nzela na basi.
201 Tala ntina Yesu asengelaki koya na nzela na mwasi, mpo
na kozongisa yango na ebandeli na yango ya liboso, libanda

na mposa ya nzoto. Abotamaki na mongondo. Kasi, aleluya,
ntango moko ekoya, oyo ekozala lisusu koyebana nzoto te, kasi
Nzambe akobenga bana na Ye longwa na mputulu ya mabele,
bakozonga ndenge bazalaki na ebandeli, na nzela na mwasi
lisusu te, kasi na nzela na kopota lima ná bapole ya minzoto,
ná pitoló, Akokela lisusu ndenge Akelaki Adama na ebandeli.
Yesu asali ete likambo yango ekoki kosalema, ndenge Nzambe
Amikomisaki Moto pe ayaki kati na mokili mpo Akoka kokufa,
na nzela na mwasi yango. Oyo ezali ntango ya komekama, na
nzela na lisumu.

202 Sikawa bomoni, bongo, “nsima” na ebandeli, eloko mosusu
ekotisamaki. Sikawa likambo oyo ekopesa bino mpasi. Bolembi?
[Losambo balobi: “Te.”—N.D.E.] Bofanda kaka kimia mwa
moke lisusu.

203 Na nsima, ntango boyokani mibale esalemaki, na mobali
pe na mwasi, na nzela na koyebana nzoto, boyokani mosusu
mpenza (boyokani oyo ya ebandeli te, kasi boyokani mosusu),
sikawa eloko nini ekotisami? Libala ya ndongó, na nyonso. Boye,
nsima ya ebandeli, libala ya ndongó ekotisami epai na bato
pe epai na banyama; nsima na ebandeli, na bokwei. Sikawa
Nzambe, na nzela ya mibale, atii pe lolenge ya sika, na nzela
na koyebana nzoto. Nzambe akelaki oyo ya liboso libanda na
koyebana nzoto. Bondimi yango? [Losambo balobi: “Amen.”—
N.D.E.] Sikawa ekómi boyokani mosusu ná ekelamu. Atii yango
na molongo mosusu, na nzela na koyebana nzoto. Boyokani ya
mibale: mobali moko, basi ebele; mbuli mobali moko, etonga
mobimba ya mbuli ya basi. Boye te? Ngombe mobali moko,
etonga mobimba ya bibwele, ya bangombe ya basi; soso mobali
moko, lopango mobimba etondi na basoso ya basi. Boye te?
Dawidi moko, oyo abongi na motema na Yemoko, ná basi nkama
mitano; ná bana nkama oyo bazalaki kobotamela ye, mobu na
mobu, na basi ndenge na ndenge, mobali oyo abongi na motema
naNzambeYemoko. Salomomoko, ná basi nkotomobimba.Kasi
botala sikawa, na ebandeli, ezalaki bongo te, kasi sikawa tokómi
“nsima” na ebandeli. Mwasi moto asali likambo yango, na bongo
akómi bobele ndenge azali sikawa. Bomoni?

204 Dawidi, mokonzi oyo azalaki kotalisa Klisto! Bosimba
yango na makanisi na bino. Dawidi azalaki kotalisa Klisto.
Bondimi yango? [Losambo balobi: “Amen.”—N.D.E.] Klisto
afandi, akofanda na ngwende na ye. Pe Dawidi yango, mobali
oyo abongi na motema ya Nzambe Ye moko, azalaki na basi
nkamamitano. Bomoni eloko nini nalingi koloba? Dawidi elongo
na basi na ye nkama mitano, Salomo, elongo na baoyo ya ye
nkoto. Pe Salomo azali mwana na Dawidi, na nzoto; yango ezali
kotalisa Yesu Klisto, Mwana na Dawidi, na molimo. Kasi oyo
kuna ezali bomoi ya nzoto, na nzela na koyebana nzoto. Oyo
awa ekozala ya molimo, ekokelama. Mpo na nini? Ekokelama.

Bomoni, ezalaki nde bongo na ebandeli, kasi sikawa te, na bomoi
oyo, oyo tozali kobika kati na yango sikawa.
205 Botala, sikawa bozanga likambo oyo te, bozindisa yango
mpenza na nse ya mitema na bino. Kasi ata moko te kati na
basi yango akokaki kozala na mobali mosusu. Mobali azali
ekelamu ya ebandeli, kasi mwasi te. Ata moko te kati na basi
yango akokaki kozala na mobali mosusu, kasi mobali wana
moko akokaki kozala na basi nkoto. Ezali YANGO ELOBI
NKOLO. Ezali Biblia. Sikawa nazongaki nsima, nazui ntango
pe natalisi bino kuna, esika yango ebandaki, oyo Yesu alobaki.
Sikawa bomoni yango polele? Bakokaki kozala na bango ebele
ndenge…
206 “Oh,” okoloba, “oyo wana ezalaki kaka mpo na Yisalaele.”
Ezali nde boye?
207 Ntango Abalayama amemaki Sala na mboka na Bafilistia,
mokonzi moko azalaki kuna na nkombo Abimeleke. Pe Sala
azalaki na mibu mokama, pene na yango mpenza, kasi
autaki kobongwana, kozonga elenge mwasi pe akómaki kitoko.
Boyebi yango? [Losambo balobi: “Amen.”—N.D.E.] Malamu.
Pe Abimeleke alingaki ye ete azala mwasi na ye. Bozali
komikanisela Liteya na ngai na ntina na yango? Abimeleke
alingaki kozua Sala lokolamwasi na ye. Ekoki kozala ete azalaki
na etonga ya basi, kasi akokaki kozua ye te soki azalaki mwasi
ya Abalayama. Na bongo Abalayama alobaki na Sala: “Loba
ete ozali ‘ndeko na ngai,’ noki te áboma ngai mpo azua yo.”
Mpo na nini abenganaki kaka Abalayama libanda na mboka te,
ete azua mwasi na ye pe akende liboso? Ezalaki kaka mobeko
mpo na bandimi te, kasi mpo na bato nyonso kati na ekelamu.
Ozala mosumuki to mosantu, ozali na mokumba, yo mobali,
ya makambo ya boye. Mokonzi wana azalaki mopagano. Boni
bayebi ete lisolo yango ezali solo? [“Amen.”] Ezali Biblia, na
Genese, pene na mokapo ya 16, nakanisa.
208 Soki botali malamu, Abimeleke alingaki kozua ye lokola
mwasi na ye. Akanaki kozua elenge mwasi Moebele oyo ya sika.
Pe alobaki: “Oyo azali…”Mwasi alobaki: “Azali ndeko na ngai
ya mobali.”

Alobaki: “Azali ndeko na ngai ya mwasi.”
209 Pe Abimeleke alobaki: “Boye nazua ye lokola mwasi na
ngai.” Bokoki kokanisa mobali mpenza ásála likambo ya boye?
Kasi asalaki yango.
210 Pe na nsima, na butu yango, ntango akendeki kolala, Yawe
amonanaki na ye na ndóto, pe alobaki: “Abimeleke, ozali lokola
mokufi mpenza.” Azalaki kobatela yango, molongo wana ya
makila ya Bayuda, bomoni. Alobaki: “Ozali lokola mokufi
mpenza. Ozuimwasi yamobalimosusu pe olingi ete obala ye.”
211 Alobaki: “Yawe, oyebaki bosembo ya motema na ngai.”
Alobaki: “Ye alobelaki ngai, ye mpenza te ete, ye azali ‘ndeko’

na ngai? Pe mobali ye mpenza alobelaki ngai te: ‘Azali ndeko na
ngai ya mwasi’?”
212 Alobaki: “Nayebi bosembo ya motema na yo, yango wana
Natiki te ete osala lisumu liboso na Ngai.” Boye te? Alobaki:
“Zongisa mwasi na ye, mpo ete mobali yango azali mosakoli na
Ngai. Pe soki ozongiseli yemwasi na ye te…Peabondelampo na
yo, kasi nganganzambe na yo te. Soki abondeli mpo na yo te, bato
na yo nyonso bakokufa.” Amen. Ngolu na kokamwa yango wana.
Ya solo. “Bato na yo nyonso bakokufa. Azali mwasi ya mobali
wana, pe azali mosakoli na Ngai.” Amen. Ezali YANGO ELOBI
NKOLO. Ezali Makomi. Ya solo.
213 Sikawa tomoni, kufa ekotaki. Kufa ekotakimpo na lisumu ya
mwasi, eyaki na nzela na mwasi kasi na mobali te. Na lolenge na
ye ya kobika, pe na nzela na ye, nde kufa nyonso eyaka. Lolenge
na ye ya kopesa bomoi, ezali kufa. Boni bayebi yango? Yobo 14,
soki bolingi kokoma Likomi yango.
214 Nazali na, soki ntembe ezali mpo na yango nakomaki biteni
yaMakomi mpo na likambomoko namoko.
215 Soki bolingi kotanga kuna na Yobo 14, Elobi: “Moto oyo
abotami na mwasi azali na mikolo mingi te, pe atondi na mpasi.”
Boye te? “Akobima lokola felele, akokauka, pe akosila makasi,”
pe bongo na bongo. Bomoni?Moto nyonso oyo abotami namwasi,
abotami kati na kufa kaka ntango abotami.
216 Kasi ntango abotami kati na bokeli yaNzambe, akoki kokufa
te; auti na Nzete mosusu wana, oyo ezalaki kati na elanga ya
Edene, Klisto. Bomoi na Seko eyaki na nzela naNzete yango.
217 “Oh,” bokoloba, “mwasi azalaki nzete?” Solo. “Ee, balobaki:
‘kolia mbuma ya nzete oyo te.’ Nzambe alobaki, kuna na Genese:
‘Okolia mbuma ya nzete oyo te.’”
218 Ee, mwasi azali nzete yango. Azali nzete oyo ebotaka
mbuma. Ozali mbuma ya mama na yo. Mbuma ya libumu ezali
nde yo. Ya solo. Bongo mbuma ya Nzete na Bomoi, oyo ezalaki
kati na elanga ya Edene, ezali nde Klisto. Na nzela na mwasi nde
kufa eyaki; na nzela na Mobali, na bokeli ya liboso, nde Bomoi
eyaki. Kobotama na mwasi ezali kufa; kobotama na Klisto ezali
Bomoi. Bososoli? Kuna nde. Sikawa bomoni esika banzambe-
basi bakendeki, boye te?
219 Adama ná Ewa ya liboso bazalaki etaliseli ya Adama na
Ewa ya mibale, bomoni, boyikani. Sikawa boyikani ya Adama
na Ewa ezalaki na nzela na koyebana nzoto, mpo na kotondisa
mokili, kasi na ebandeli ezalaki bongo te. Nzambe asalaki kaka
nyama mobali moko pe ya mwasi moko, ndenge Asalaki mpo na
bikelamu na Ye mosusu, bomoni, ezalaki yengebene na mobeko,
kaka lokola Lingomba.
220 Sikawa, liboso na ba-Solo oyo etatolami na Nzambe,
tolukaluka lisusu mwa moke, soki bolingi. [Losambo balobi:

“Amen.”—N.D.E.] Malamu. Nzoka nde likambo yango ekoki
kosala mwa mpasi moke kino ntango tokokóma na suka na
yango, kasi nakolakisa bino Solo ya likambo.
221 Ata motei moko te akoki kobala mwasi akufeli mobali.
Boyebaki yango? Bolingi kotanga yango? Malamu, bokamata
na Ba-Liwitiko, Lewitiko 21:7 pe Ezekiele 44:22, pe Ekotalisa
bino ete bangananzambe basengelaki kobala mwasi oyo asilaki
kosimbama na mobali te. Oyo ezali etaliseli ya Mwasi na
Libala mongondo ya Yesu Klisto, mpo ete basili kosimba
Móto ya Nzambe, bango banganganzambe, bana na Alona.
Tozali na ntango te ya kotanga Yango nyonso, mpo tobima
liboso na midí, totikali na miníti ntuku mibale. Bango, bana
na Alona, nde bazalaki kosimba mo—mo—Móto ya Nzambe,
na bongo bakokaki kobala mwasi oyo asilaki kosimbama na
mobali mosusu te. Nzambe oyo abongwanaka te nde alobaki
bongo. Bakokaki kobala mwasi mosusu te, mwasi oyo asilaki
kosimbama na mobali, mpo na kotalisa awa na elilingi, soki
bolingi komona yango, ete Lingomba na Nzambe na bomoi ezali
Liloba na Nzambe, peto pe esangisami te, kasi ebongiseli oyo
esili kosimbama na mobali te.
222 Botala, totanga likambo oyo. Nalingi kososolisa bino yango.
Na Matai 5, Yesu alobaki likambo moko awa, oyo ezali
mpenza na motuya monene. Tolingi tomona yango, Matai 5.
Nakomaki na…
223 Natiaki bilembo na makambo mosusu oyo nalingaki koloba
kaka mpo na mibali, bongo ezalaki pete te koloba yango liboso
na bandeko na biso ya basi. Kasi nalingi ko—kokota na likambo
yango liboso…
224 Sikawa, ndeko mwasi, nalingi kotia yo na esika oyo Liloba
na Nzambe elakelaki yo, na bongo okomona, ótikala pe na
esika yango.
225 Matai 5:32. Nalingi ete bomona awa, mpo na kosunga kaka
likanisi yango ya “moko” pe “ebele.” Matai, ntuku misato na…
nakanisi ete ezali Matai 5:32, tobanda na 31.

Elobamaki ete, Ye nani akolongola mwasi na ye, apesa
ye mokanda na koboma libala.

226 Yesu nde azali koloba, Ye oyo alobaki, “longwa na ebandeli.”
Sikawa botala malamu.

Nde ngai nazali koloba na bino ete, Ye nani akolongola
mwasi na ye mpo na likambo nini, soko…na bapité te,
azalisi ye mwasi na ekobo; Bomoni, ye nani akolongola
mwasi na ye mpo na likambo nini, soko…na pité te,
azalisi ye mwasi na ekobo: (mpo na nini? mwasi yango
akobala lisusu) pe ye nani abali mwasi oyo alongwi
azalaki kosala ekobo.

227 Bomoni, azali namobali oyo azali na bomoi, na bongomobali
mosusu akoki kobala ye te. Ata soki asali nini pe soki azali nani,
azali na mobali oyo azali na bomoi, ndenge mosusu ya kosala
mpo na ye ezali te. Kasi, ezali bongo te, mpo na mobali. “Azalisi
ye mwasi na,” kasi mobali te. Bososoli? Bosengeli kosala ete
Liloba etambola kati na bokobi. Bomoni, eloko moko te elobi ete
mobali akoki te, kasi mwasi akoki te. Bomoni, “azalisi ye mwasi
na,” kasi mobali te. Yango mpenza nde oyo Biblia elobi, “azalisi
ye mwasi na.” Elobami polele te mpo na mobali ete akoki kobala
lisusu te, kasi “mwasi” nde.Mpo na nini? Ezali Klisto na elilingi.
228 Botala, elobami polele ete mobali akoki kobala lisusu te,
bobele ete abala mongondo. Mobali akoki kobala lisusu. Akoki,
akoki lisusu kobala soki ezali na mongondo, kasi akoki kobala
mwasi yamobali mosusu te. Atamoke te. Pe soki abali mwasi oyo
aboma libala, azali kobika kati na ekobo, ata soki mobali yango
azali nani. Biblia elobi: “Ye nani akobala mwasi oyo aboyami na
libala, azali kobika kati na ekobo.” Yango wana, makambo ya
kobala basi baboma mabala ezali te.
229 Bomoni sikawa oyo ezalaki kuna na ebandeli, “longwa na
ebandeli”? Likambo ya kobala lisusu, sikawa botala, mobali
akoki, kasi mwasi akoki te. Lokola Dawidi, lokola Salomo,
lokola ndenge ezali kokoba kati na Biblia mobimba, sikawa,
ndenge moko lokola Dawidi pe bamosusu.
230 Sikawa soki botali malamu na Bakolinti ya Liboso 7:10,
botala, Polo apesi mobeko na mwasi oyo azali, oyo akabwani na
mobali na ye, ete atikala monzemba to ayokana lisusu na mobali
na ye, kasi abala lisusu te. Asengeli kotikala monzemba, to
ayokana lisusu na mobali na ye. Akoki kobala lisusu te. Asengeli
kotikala monzemba, kasi, botala, alobaki na ntina na mobali ata
moke te. Bomoni, bokoki kolobisa Liloba lokuta te. “Longwa
na ebandeli,” mobeko ya koyebana nzoto na nzela na libala ya
ndongó. Sikawa, Liloba na Nzambe etambolaka na bosembo
elongo na bikelamu yaNzambe, etambolaka na bokobi.
231 Bomoni ndenge eteyelo moko ekei na ngambo moko, pe
eteyelo mosusu ekei na ngambo mosusu, na ntina na yango?
Bosengeli kozonga kati na Solo,mpo na komona oyo yango ezali.
232 Ezalaka ntango nyonso ndenge wana, yango nde boyokani
oyo elongobani, na miso na Nzambe longwa na ebandeli. Yambo,
liboso na ebandeli, longwa na ebandeli ezalaki kaka ya mobali
moko pe ya mwasi moko. Nsima na lisumu kokota, nde ekómaki
mobali moko na etonga ya basi; etambolaki ndenge wana kati
na bikelamu, epai na banyama nyonso, mosuni ya bato pe
ya bikelamu, ezali ya nyama. Tozali banyama oyo ezali na
mabéle, toyebi yango, biso nyonso, bomoni, pe nyonso wana ezali
bikelamu ya Nzambe kati na bokobi.
233 Kasi sikawa ndenge Bilembo efungwami, Molimo na Solo
azali kokamba biso epai ya Liloba. Yango ezali kolimbola ntina

nini mabunga nyonso wana esalemaki kati na bileko, ezali mpo
ete Bilembo efungwamaki te, Likambo oyo emonisamaki te.
Ezali ya solo.
234 Botala, bino, bokoki kopekisa bililingi kokokisama te.
Ndenge nateyaki bino lobi na mpokwa na ntina na elilingi oyo
ezalaki na nse, esengeli ete emonana na ndenge oyo elongobani.
Ndenge nini elilingi ya nzoku ekoki kotandama na mabele,
bongo mwa moto moko, ya nzoto mike abima ete ye nde
nzoku yango, to nzoku yango, ete ye nde mwa moto yango, ya
nzoto mike?
235 Sikawa soki bolingi kotala elilingi na yango oyo ebongi be.
236 Sikawa, mwasi ya solo azali, mwasi ya solo, mongondo, oyo
abali mobali na ye, pe azali kobika bongo, pe azali lipambolimpo
na mobali yango. Soki Nzambe akokaki kopesa mwana na Ye ya
mobali elokomosusu oyo elekimwasi, Alingaki kopesa ye yango.
237 Kasi mwasi asalémá mpo na koyebana nzoto, pe nyama
mosusu te asalémá ndenge wana. Ekelamu mosusu te na mokili
esalémá ndenge wana. Yango wana bozali komona mabala ya
ndongó, ezali mpo na yango. Yango nde ekotisaki yango.
238 Sikawa botala, na analize ya suka, botala, Yesu Klisto
azali moko mpamba (boye te?), Mobali moko mpamba, Nzambe,
Emanuele. Bondimi yango? [Losambo balobi: “Amen.”—N.D.E.]
Kasi binama ya Mwasi na Ye ya libala bazali mingi, bomoni,
bankoto na bankoto mbala nkoto na nkoto (boye te?), Mwasi na
Ye,Mwasi na libala, Lingomba. Bososoli sikawa? [“Amen.”]
239 Yango wana Alobaki na Adama, liboso ete koyebana nzoto
ememama to ekotisama: “Boyikana, botondisa mokili,” ntango
azalaki naino na ebandeli, ntango naino azalaki mbala moko
mobali pe mwasi kati na ye moko. Kuna, ezali bongo kotalisa ete
Mwasi na Libala asengeli kouta na Liloba, na nzela na koyikana
yamolimo, koyikana, bomoni, mpo na kotondisamokili.
240 Sikawa kati na koyebana nzoto, bomoni, biteyelo
ebulunganisi makambo yango nyonso mibale. Yango wana
bokoki kosala yango te, bosengeli kozonga na Solo ya likambo,
“na ebandeli.”
241 Pe na suka Yesu Klisto akozala moko mpamba, pe Mwasi na
Ye ya libala akozala bato ebele, na bomoko. Bososoli? Dawidi
azalaki moko mpamba likolo na ngwende moko mpamba,
mokonzi moko mpamba (oyo abongi na motema na Nzambe Ye
moko) ná basi nkama mitano. Yesu afandi na Ngwende na Ye,
aleluya, na Bokonzi ya mibu nkoto, elongo na Mwasi moko;
ndenge ezalaki na ebandeli, akelamaki longwa na mabele, na
loboko ya Nzambe na Nguya nyonso, na lisekwa, ya bato ebele.
Yango wana.
242 Basi, bosala makasi mpo bokóma bongo, bokota kati na
Klisto, na bongo bokozala te kati na potopoto ya mbindo wana.

Kasi na ntango nyonso oyo ozali kaka moto ya losambo pe ozali
komeka kobika na bonkonde pe na bolamu, ya yomoko, okokoka
soko moke te kosala yango. Ndenge moko moto moko te akoki
kosala yango libanda na Klisto. Ndenge Polo akobaki koloba:
“Nde na baoyo bazali kati na Klisto, mobali azali te, soko mwasi
te.” Bango nyonso bazali moko.

243 Kasi mpo na kosembola likambo oyo ya Libala pe Koboma
Libala, mpo boyeba oyo wapi ezalaki na elonga pe oyo wapi
ezalaki na libunga, sikawa Atalisi yango polele awa na bililingi
oyo. Klisto azali moko mpamba; pe bato ebele kati na Mwasi
yango. Botala, Ye akoki kolongola biso mpo na pité ya molimo
pe malakisi ya lokuta, na ntango nyonso oyo Alingi; kasi yo
okomeka kolongola Ye ndenge nini, pe olonga kosala yango?
Mobali akoki kolongola mwasi na ye pe kobala mwasi mosusu;
kasi mwasi akoki te kolongola mobali na ye pe abala mobali
mosusu. Bomoni bililingi pe bitaliseli nyonso wana, ndenge
ekokani mpenza? Bomoni kokelama ya ebandeli; eloko oyo euti
na eloko mosusu te, na esika moko te. Kasi lingomba te; Mwasi
na Libala na nzela na Liloba. Mwasi te, mobali, mbala nyonso.
Yango wana elobami ata mbala moko te ete mobali asala yango
te; ezali ntango nyonso mwasi. Yangompenza.

244 Kasi akoki kozala Mwasi na Libala ya Klisto, na ntango oyo
azali… Pe bomikanisela, lokola azali eteni ya mobali, Biblia
elobi ete akoki bo-… “Nandimi te ete mwasi alakisa, soki
ete azala na bokonzi, kasi ete azala na kimia. Zambi Adama
asalemaki liboso, pe Ewa na nsima. Adama pe azimbisamaki te,
kasi eloko oyo eutaki na elokomosusu ezimbisamaki. Ndemwasi
akobika soki akoumela na bulee pe na komipekisa, pe na nzela na
kobota bana, pe namakambo nyonso ya boye,”mpo ete na ntango
wana asili kokóma eteni yamobali yango. Yango nde ememi…

245 Mpo na nini te Abalayama…Mpo na nini Nzambe abomaki
Sala te, oyo afandaki wana, azalaki koangana, pe kokosa liboso
na Nzambe? Afandaki wana lokola Moto ya mokili, Azalaki
kolia mosuni, kolia lipa, komela miliki, pe Alobaki: “Mpo na
nini Sala aseki kuna na nsima,” na nsima na Ye, kati na hema,
Amonáká ye naino te, “na koloba: ‘Ndenge nini makambo oyo
ekoki kosalema’?”

246 Sala alobaki: “Ngai nalobi bongo te!” Oh! ólalá! koloba
na Nzambe ete Azali mokosi, liboso na Ye boye? Kasi Akokaki
kokamata ye te. Mpo na nini? Azali eteni na Abalayama. Amen.
Akokaki kosala yemabe te kozanga eteAsalaAbalayamamabe.

247 Sikawa bino basi bomoni esika na bino. Pe Biblia elobi:
“Bino basi bozala lokola Sala, oyo azalaki komilatisa nzoto na
lolenge na bopolo, kobika na bosembo pe na solo epai na mobali
na ye, (mobali) alingaki ye mingi koleka ete mwasi azalaki
kobenga ye ‘nkolo’ na ye,” mokonzi, nkita.



40 LILOBA LILOBAMI

248 Pe bino, basi mosusu, oyo bolataka bilamba wana ya mabe
pe bobimaka bongo na miso ya mibali. Yesu alobaki: “Ye nani
akotala mwasi na mposa mabe na ye, asili kosala na ye ekobo na
motema na ye.” Na bongo nani asali mabe, mobali to yo? Ye azali
mobali, asalemi mpo ete akoka komema likambo yango, bomoni;
pe yo ozali mwasi, yo nde osengelaki koboya.
249 Mpo na nini bozali kobima na bilamba ya boye? Ezali mpo
na kozua mopepe te, boyebi ete ekoki kozala bongo te, na ntango
oyo bolengaka na malili pene na kufa ná bakupé wana bolataka.
Bomoni, ekoki kozala mpo na kozua mopepe te. Bongo ezali nde
nini? Ezali mpo na mbindo! Bokondima yango te, kasi Biblia
elobi bongo. Ezali Solo. Ezali molimo ya mbindo oyo ezali kati
na bino. Bino bolingaka kozala mbindo te; kasi boyebaka te ete,
na molimo bozali mbindo, mpo ete bozali kobima na bilamba ya
mbindo.
250 Sikawa, mobali, namwamabolongo na ye yamatutu-matutu
pe ya makasi, ata soki alati mpenza bilamba te, ekosala eloko
te, nzoto na ye esenginiaka te. Mpo na nini? Azalaki kati na
bokelami ya ebandeli, ezaleli; esengeli kozala boye, bomoni.
Kasi, bino bozali eloko oyo euti na eloko mosusu, mpo na
kosenginia na nzela na yango.
251 E Nzambe, yokela biso mawa! Ólalá, mokili oyo ya masumu!
Nakosepela ntango makambo ekosila.
252 Botala, Ye akoki kolongola mwasi na Ye na ntango nyonso
oyo Alingi, kasi mwasi akoki kolongola Ye te; Akoki kokómisa
ngai, Akoki kobwaka ngai kati namputulu na ntango nyonso oyo
Akani yango, kasi, oh, ndeko, ekozala malamu ete ngai nameka
atamoke te kobwaka Ye kuna, wana esili mpo na ngai.
253 Salomo akokaki kobala mwasi nyonso oyo azalaki na mobali
te, akokaki kobala mwasi nyonso oyo alingi. Nganganzambe
akokaki kobala kakamwasi oyo azalakimongondo. Salomo…
254 Lokola Dawidi, abalaki (nkombo ya mwasi yango nani?)
Abigaili. Kutu, mobali moko na nkombo ya “elema,” azalaki na
mwasi moko malamu, pe akufaki. Pe Abigaili akómaki mwasi na
Dawidi; ye azalaki mokonzi, kasi nganganzambe te, bomoni, na
bongo a—abalaki.
255 Kasi nganganzambe akokaki kosala bongo te, mpo ete
alingaki kosimba to kozua mwasi oyo alingaki kokóma mwasi
na ye, oyo asilaki kozala mwasi ya mobali mosusu. Na bongo
yango ezali kotalisa bongondo ya Lingomba ya Nkolo Yesu
Klisto, Mwasi na Libala akosengela kozala oyo asangisami te,
Liloba, ata Lilobamoko te ézanga esikamoko boye. Solo. Bokoki
kokanisa mwasi na libala mpenza, ázanga libele moko, pe, oyo
mosusu, eteni mosusu ya nzoto ebeba, boyebi? Mwasi na Libala
ya Klisto akozala bongo te. Ye abongi be. Azali Liloba na
makambo nyonso, ata Liloba moko ezangi te na esika moko
boye. Te.



LIBALA PE KOBOMA LIBALA 41

256 Botala, Klisto akoki kolongola mwasi, kasi mwasi akoki
kolongola Klisto te. Ye asalaki yango, Atalisaki yango polele, na
mikolo ya Luther, Wesley, pe ba-Pantekotiste, ntango baboyaki
kokóma eteni na Ye ya monene, na nzela na koyebana nzoto kati
na molimo mpo na kokumba zemi ya eteni monene ya Liloba.
Bososoli? Mwasi aboyaki. Lingomba ya ba-Lutherien eboyaki
ete Klisto ayoka lisusu mposa na ye; Luther aboyaki yango.
Pe botika ngai naloba boye, ata boni, bokopesa ngai nkombo
mosusu; ezali pe ndenge wana lelo mpo na moko na moko na
bango, bazali koyambaLiloba yango te, bazali koboyaKlisto!
257 Pe mwasi nyonso oyo akoboya kopesa mobali na ye mwana,
azali na makoki ya kozala mwasi na ye te. Amen. Bozali
komikanisela, kati na Biblia, ntango mokonzi abalaki Ester?
Ezali mpo ete mwasi mokonzi aboyaki, abalaki mwasi mosusu.
Pe ntango… Likambo nini esalemaki ntango mwasi aboyaki
komonana elongo na mokonzi pe kotosa ye? Ezali pe ndenge
mokompo namwasi oyo aboi kozalamwasi yamobali na ye.
258 Ezali pe bongo mpo na lingomba oyo eboi kokumba zemi na
eleko oyo tozali kobika kati na yango sikawa, mpo na kobota
bana ya eleko oyo. Tozali ba-Lutherien te, tozali ba-Wesleyen
te, tozali pe ba-Pantekotiste te! Tosengeli kozala bana ya eleko
oyo, na nzela na zemi ya Liloba na Nzambe, mpo na kobota
Mwana ya eleko oyo, Mwana Momboto. Amen. Nazali kolikia
ete bososoli. Akokaki kozua zemi te, te, na bongo Klisto asalaki
nini? Alongolaki ye, Abomaki libala. Ya solo. Kasi mwasi ameka
kolongola Ye te. Ye nde alongolaki mwasi.
259 Akobaki komonisa Liloba na Ye na Nzoto, pe kotatola Ye,
ndenge moko, na nzela na Ye moko. Bana na Ye bakómaki
kokokana na Yemokemoke, mpo ete Ezali kokomela mpenza, to,
bazali kokóma bana yaLiloba, kasi bana ya lingomba te. Bana ya
Liloba! PeMwasi na Libala akozalaMwasi moke na bonzenga ya
Liloba, oyo asangisami te, oyo asimbami na ebongiseli ya moto
ata moko te, na malakisi ya moto ata moko te. Akozala Mwasi
na Libala ya Liloba, oyo ya peto pe oyo asangisami te! Amen
pe amen! Nazali kolikia ete bososoli yango, bino kuna na ba-
telefone. Akozalamwanamwasi yaNzambe oyo akumbi zemi.
260 Bomoni lokumu monene oyo mwasi akoki kozua? Bomoni
eloko monene oyo lingomba ekoki kozala, kasi bomoni esika
mbindo ememi ye? Bongo, komeka kokokanisa lingomba ya
libanda ná Lingomba oyo, bokoki kosala yango te. Pe komeka
kokokanisa mwasi ya pité ya balabala na Lingomba ya Nzambe
na bomoi; tomwasi, mwasi ya sembo, namwasi ya pité?
261 Makambo ya boye ezali mpo na nini? Ezali mobeko ya
Nzambe, mobeko ya bokeseni. Ndenge nini tokoyeba kosepela na
pole ya moi soki butu ezalaki te? Ndenge nini tokoyeba kosepela
na elanga soki mbula ezalaki te? Ndenge nini tokoyeba kosepela
pe kotosamwasi oyo ya solosolo, soki oyo ya bosoto azalaki te?

262 Akobaki komonisa Yango, komonisa Liloba na Ye, kasi moko
te kati na biso ameka kolongola Ye pe kobalamosusu.
263 Sikawa emonani mpenza polele mpo na nini malakisi oyo
mibale ezali mabe. Bokoki kosala te ete elanda nzela oyo,
ekotambola te; soki osali ete elanda nzela oyo kuna, ekokende
mosika na elaka. Elaka yango oyo, eloko yango, yango oyo
awa. Liloba emitelemelaka te. Esengeli kotikala kati na bokobi,
ndengemoko peMatai 28:19 etelemeli Misala 2:38 te.
264 Sikawa, bamosusu kati na bino basi, bamosusu kati na
bino mibali, na—nayebi ete bozali—bozali kondima Yango te.
Mpamba te, boyebi, bokoki kobomba yango te sikawa. Bokoki te.
265 Kasi botika naino nalakisa bino eloko moko. Soki Matai
28:19 elobi: “Boye bokende kozalisa bayekoli na mabota nyonso,
kobatisa bango na Nkombo na Tata, pe na Mwana pe na
MolimoMosantu,” pe babaluki, pemoto nyonso oyo abatisamaki,
abatisamaki na ndenge oyo ekeseni na yango, babatisamaki na
Nkombo na Yesu Klisto, ata kati na eleko mobimba ya Biblia
pe kati na mibu nkama misato nsima na eleko ya Biblia, kino
na Likita ya Nicée. Na nsima bazuaki biyambweli na esika na
yango. Ekosala nini, soki emonisami te?
266 Pe boyebi ete Buku mobimba, Biblia mobimba, ezali
emoniseli? Na lolenge wana nde bosengeli koyeba solo kati na
oyo ná oyo mosusu, ezali mpo ete Yango ezali emoniseli. Pe
emoniseli esengeli kokokana mpenza na Liloba, kasi kokesana
na Liloba te. Bokoloba: “Ee, ngai, emonisamelaki ngai.” Na
bongo, soki ekesani na Liloba, euti epai na Nzambe soki moke
te. Ya solo.
267 Sikawa soki bolingi kozua Mat-… Matai 16:18. Yesu,
Ye moko, alobaki ete Lingomba mobimba, Lingomba na Ye,
ekotongama likolo na emoniseli na Ye moko, ya molimo, elingi
koloba ya Liloba. “Nakoloba na yo ete yo ozali Petelo… Pe
mosuni pe makila emonisi yango na yo te, kasi Tata na Ngai na
Likolo. Pe likolo na libanga oyo…”
268 Nzoka nde, nayebi, baninga na biso ba-Katoliko, bolobaka:
“Etongami likolo na Petelo, Petelo oyo azalaki ntoma, boye,
Songolo, kati na boyokani, bolandani ya bantoma.”

Bamisioni balobaka: “Etongami likolo na YesuKlisto.”
269 Ezali mpo na kokesana te, kasi bokamata bobele oyo
Alobaki! Alobaki: “Mosuni pe makila emonisi yango na yo te,
kasi Tata na Ngai na Likolo. Pe likolo na libanga oyo, emoniseli
kati na molimo, ya oyo Liloba ezali, Nakotonga Lingomba na
Ngai; pe bikuke ya ewelo ekokweisa Yango sokomoke te.”Mwasi
na Ye, mibali mosusu bakosenginia ye te. “Nakotonga Lingomba
naNgai, pe bikuke ya ewelo ekoki koningisa Yango te.”
270 Bongo Kaina ná Abele, na elanga na Edene. Kaina abimisaki
likanisi na ye moko, alobaki: “Sikawa, yoka, Nzambe azali

Nzambe moko malamu. Azali mokonzi ya bikelamu nyonso,
bongo, nakozua madesu ná mbálá, nakozua pe ba—bafelele,
pe nakosalela Ye etumbelo ya kitoko mingi.” Oyo wana nde
lingomba. Afukamaki. Andimelaki Nzambe. Akumbamelaki
Nzambe, atombolaki maboko na ye, pe apesaki mbeka yango.
Asalaki milulu ya losambo nyonso oyo Abele asalaki.
271 Abele atongaki kaka etumbelo ya motindo yango. Kasi
ntango Abele amemaki oyo ya ye, amemaki mwana na mpate.
Nzoka nde, Kaina akanisaki ete, oyo ya ye elingaki kozala nkisi
ya lisumu, ete tata pe mama na ye esengeli kozala ete baliáká
nde mbuma, ndenge balakisaki bango kati na elanga. Kasi,
Abele, na nzela na emoniseli ya Nzambe, ayebaki ete makila
nde esalaki yango. Na nzela na emoniseli ya Nzambe! Pe Biblia
elobi kati na Baebele, mokapo ya 12, mokapo ya 11, ete: “Mpo
na kondima, emoniseli, Abele alekaki Kaina na kotombwela
Nzambembekamalamu; na nzela na yangoNzambe atatolaki ete
ye moyengebeni.” Boye te? [Losambo balobi: “Amen.”—N.D.E.]
Amen! Ndeko mobali, ndeko mwasi, mpo na ngai, ezali mpenza
polele na ndenge esengeli. Likambomobimba yangowana.
272 Sikawa na ntina na Libala Pe Koboma Libala, bomoni,
esengeli ete emonisama. Soki naino emonisami te, bokoyeba
yango pe te. Kasi Alakaki ete na mikolo na suka oyo, ete na
eleko oyo, mabombami nyonso oyo ebombamaki kati na Biblia
ekomonisama. Boni bayebi yango? Emoniseli, mokapo ya 10!
Yesu alakaki yango, ete mabombami nyonso oyo ebombamaki,
na—na ntina na Libala Pe Koboma Libala, mabombami mosusu
nyonso oyo ebombamaki, ekomonisama na ntango ya suka.
Sikawa bomikanisela, Mongongo elobaki: “Kende na Tucson.”
Bozali komikanisela Pole ya kokamwa oyo emonanaki na likolo;
Mwanje ya nsambo oyo azalaki wana; nazongaki, pe Bilembo
Nsambo efungwamaki? Botala likambo oyo esalemaki. Ezali
ya solo.
273 Sikawa tokende mwa moke liboso. Kasi sikawa, boyoka!
Nayebi ete ngonga na bino ya kokende kolia elingi kokoka, kasi
ngai nazali mpenza kolia malamu. [Losambo balobi: “Amen.”—
N.D.E.]
274 Botala, sikawa, mwasi azali na esika na ye, pe azali
eloko ya motuya monene. Salomo, mobali oyo azalaki na basi
nkoto zomi…to, kutu, oyo azalaki na basi nkoto, alobaki ete:
“Mobali oyo azui mwasi, azui eloko ya malamu.” Alobaki:
“Mwasi malamu azali eloko ya motuya monene na montole
ya mobali,” elingi koloba lokumu. “Kasi oyo ya mabe azali
mai kati na makila na ye,” elingi koloba na bomoi ya
mobali. Alobaki: “Moyengebeni moko akoki kozuama kati na
mibali nkoto,” Salomo moto alobaki yango, “kasi,” alobaki,
“bokozua moyengebeni ata moko te kati na basi nkoto.” Salomo
moto alobaki yango, bomoni. Sikawa botala yango malamu,
ezalaka bongo.

275 Kasi, bomoni, mwasi, ozali—ozali eloko ya motuya monene
soki olingi kozala eloko ya motuya monene, kasi mposa yango
esengeli kouta na yo. Pe bomoni mpo na nini motuna ya Libala
Pe Koboma Libala ezalaki kotunama, mpo na nini Yesu atalisaki
bato ete bazonga kuna, ezali mpo ete lolenge na bino nde ezalaki
ntina ya lisumu nyonso. Yango nde ntina libala ya ndongó pe
koboma libala, ná makambo mosusu, ekotisamaki. Na ebandeli
ezalaki bongo soko moke te, ekozala pe bongo te na mokili oyo
ekoya kuna.
276 Botala Yakobo, epai wapi bankoko bautaki. Azalaki na basi
koleka zomi na mibale. Abalaki basi mibale oyo bazalaki yaya
na leki, pe libanda na bango azalaki na basi ya makango, basi
oyo azalaki kobika na bango na makango. Pe bankoko oyo
babotamaki mpenza uta na basi wana ya makango. Boye te?
[Losambo balobi: “Amen.”—N.D.E.] Bomoni, bosengeli kosala
ete Liloba etambola malamu.
277 Oh, nazali na nkasa ebele oyo nakomaki na ntina na yango.
Soki nganganzambe moko atuni ngai mituna na ntina na yango,
pe ete tokutani, tokoki kosolola na ntina na yango. Kasi solo, soki
azali na molimo ata mwa moke kati na ye, akoki komona kaka
awa ete ezali Solo. Ntembe ezali te mpo na Yango.
278 Mwasi malamu azali eloko malamu. Nayebi yango. Nayebi
yango na nzela na basi oyo ya solosolo. Nakutáná na basi ya
solosolo oyo bazali mpenza basi, oyo ya solosolo mpenza lokola
mobali nyonso oyo asila kozala namokili oyo.
279 Mwasi azali ekelamu oyo esalémá uta na ekelamu mosusu
pe azali eteni na ye, pe na ntango na bokwei, mobali ayokaki
maloba na ye. Mobali a… Mwasi azali eteni na ye. Kasi, etali
kaka mwasi, asalémá na lolenge ete akoki kozala mbindo, pe
apesameli makoki ya koboya to kondima. Yango ekeseni na
lolenge ya liboso ya ebandeli, bomoni, kasi yango nde.
280 Sikawa midi ebeti, na bongo nakotika makambo mosusu na
mwaminíti oyo etikali. Nalingi natuna bino likambomoko.
281 Sikawa, bomikanisela, nazali koloba likambo oyo kaka mpo
na etonga na ngai. Pe bino baoyo bozali koyoka namosika, nazali
koloba likambo oyo kaka mpo na baoyo balandaka ngai. Nsango
oyo ezali kakampo na bango, likambo oyo nalingi naloba awa.
282 Motei nyonso, ye, ezali ya ye, iyo, azali mobateli na etonga,
asala nyonso oyo alingi. Ezali likambo na ye ná Nzambe.
Nganganzambe nyonso, motei nyonso, ezali likambo na yo,
ndeko na ngai.
283 Nazali koloba kaka awa na Jeffersonville, esika bobele moko
oyo nakoki koloba likambo oyo, mpo ete ezali etonga na ngai
moko. Ezali etonga oyo Molimo Mosantu apésá ngai ete názala
mokengeli na bango, pe Akotuna ngai likambo na bango. Pe bato
na ngai oyo, awa, babongoli mitema pe bauti na ekólo mobimba,
baoyo nakambi epai na Klisto. Pe, bana mike, nazali awampo na

kosunga bino, pe nazali moninga na bino. Bokoki kokanisa ete
nazalikolabamponakotelemelabino;nazalikoloba likambooyo,
bomoni,mponabolamunabino.Nalingi bino. Pe soki ezali bongo
te,NzambendeMosambisinangai.Boyebi etenalingibino.
284 Oyo ezali likambomoko yamakasi mpenza, nayebaki ndenge
ya koloba yango te. Nakosala nini, na ntango oyo mibali pe basi
bafandi kati na eyanganelo na ngai, bamosusu kati na bango
babalá mbala mibale to misato? Mibali malamu pe basi malamu,
kati na mobulu monene! Nini esali yango? Malakisi ya lokuta,
yango mpenza, batalelaki Nkolo te.
285 “Oyo Nzambe asili kosangisa, tika te ete moto akangola
yango.” Oyo moto asangisi te; kasi oyo “Nzambe” asangisi!
Ntango ozui emoniseli kouta mbala moko epai na Nzambe,
ete ye nde mwasi na yo, to ye nde mobali na yo, azali ya
yo, mpo na bomoi na yo oyo etikali. Bomoni? Kasi oyo moto
asangisi, moto nyonso akoki kokangola yango. Kasi oyo Nzambe
asangisi, ekozala malamu ete moto moko te ameka kosimba
yango. “Nyonso oyo Nzambe asangisi,” Alobaki, “tika te ete
moto akangola yango.” Oyo zuzi moko boye oyo azali pene na
kolangwa to oyo moto mosusu asangisi te, to motei moko boye
oyo azonga nsima, pe oyo azali na ebele ya bindimeli kati na buku
moko boye, oyo akotika bango ete basala nyonso oyo balingi,
na ntango oyo Liloba na Nzambe ezali wana. Bomoni? Nazali
koloba na ntina na oyo Nzambe asangisi.
286 Sikawa nalingi naloba na bino boye. Nazali kokeba mingi
na makambo oyo nazali koloba na bino. Nazali na mposa ya
koloba na bino maloba makasi te. Nazali na mposa ya koloba
na bino maloba makasi te, bandeko na ngai bakengeli. Nazali na
mposa wana te. Kasi ezali mokumba na ngai, na ndenge nayebi
malamu ete yango epesami namaboko na ngai. Pe soki…nakoki
kobomba Yango te. Nayebi ndenge ya koloba Yango te, pe nayebi
ete bande oyo ekosala yango. Ólalá, nakomilengela kaka, ete biró
efungwama, mpo ete ezali koya. Bomoni?
287 Kaka ndenge esalemaki mpo na Momboto Na Nyoka, kasi
etalisamaki polele ete ezali ya solo. Nazali na bazulunale awa,
biteni ya bazulunale, ete sikawa basi…ata pe na—na ba…Ba-
dioséze mosusu ya minene ezali na ba-fotó yango oyo ya liboso
mpenza, ya nyoka oyo azali komata na lokolo ya mwasi moko,
pe ndenge ezali komizinga na nzoto na ye; mwasi azali koyoka
elengi ya ndenge na ndenge pe bongo na bongo, eloko oyo mobali
akoki kopesa ye te, na ebakata ya nyoka wana ezingi ye na nzoto,
pe bongo na bongo. Ezali mpenza ya solo. Pe ezali kobeba kaka
kobeba, pe ekobeba lisusu koleka. Nyoka, azalaki naino nyoka
te, alingaki kokoka koyebana nzoto námwasi te, ntango akómaki
nyoka, kasi bomikanisela…
288 Mokolo wana nazalaki kowelana ná…kowelana te, ezalaki
kaka motei moko ya Assemblée de Dieu, pe moninga, alobaki:
“Ozali na libunga, na Likambo yango.”

Nalobaki: “Ee, ekoki kozala. Nakolinga ete óyebisa ngai.”
289 Na nsima alobaki, akobaki pe abandaki koloba na ntina na
yango. Eumeli te, azui mobulu. Pe likambo moko oyo alobaki,
alobaki: “Ndeko Branham, lolenge yango ya nyama ezali wapi?
Nzambe alobaki ‘moko na lolenge na yango.’ Sikawa wapi
lolenge ya nyama yango oyo olobi ete azalaki kati na moto pe
ebwele, oyo bato na zébi bazali kokoka komona te sikawa? Azali
wapi?” Alobaki: “Azali namokili? Azalakimokomboso?”
290 “Te, mpo ete makila ya mokomboso ekoki kosangana na oyo
ya mwasi te, makila ya nyama moko te ekoki kosangana na
oyo ya mwasi. Te, ekoki te, ndenge moko pe mai ya moto ekoki
kosangana na—na nyama yamwasi te. Ekoki kosalema te.”
291 “Boye nyama yango ezali wapi? Nzoka nde, Nzambe alobaki:
‘Tika ete eloko nyonso ebota na lolenge na yango.’”
292 Nazelaki mwa moke. Pe bopolo ya Molimo Mosantu elobaki:
“Yebisa ye: ‘Ezali awa.’”

Sikawa, liboso nalobaki: “Ee, ekoki kozala ete ebongwani.”
Alobaki: “Kasi, Ndeko Branham, wana, tozali kosolola na

ntina na Liloba, boye te?”
293 Nalobaki: “Iyo,misie.” Pe nalobaki: “Bato, solo, balobaka ete
banyama mosusu, ndakisa ba-dinozór ná—ná mamúth, pe bongo
na bongo, ba-mamúth, ba-mamúth, kutu, babongwani, pe bongo
na bongo.” Nalobaki: “Ekoki kozala bongo.”
294 Alobaki: “Ndeko Branham, tozali kosolola na ntina na
bilembo oyo ezali polele kati na Liloba. Soki lisumu ezali awa;
na bongo, lisumu ya ebandeli, esengelaki pe kozala awa.”
295 Pe nalobaki: “Nkolo Yesu, Yo olobaki: ‘Wana ekotelema
bino liboso na bato, bomitungisa te soki bokoloba nini, zambi
bokozua likambo likokoka bino koloba bobele na ntango yango.’
Nkolo, nasengeli koloba nini?” Alobaki: “Yebisa ye: ‘Ezali awa.’”
Kaka ndenge namonaka bimononeli na eteyelo.
296 Nalobaki: “Ezali awa,” nayebaki esika yango te.

Alobaki: “Epai wapi?”
Pe liboso ete nákoka ata kokanisa, Alobaki: “Ezali nyoka.”

297 Ezalaki mpenza yango, mpamba te azali lisusu ebwele te.
Alakelamaki mabe pe akómaki kotambola na libumu na ye na
mikolo oyo etikali na bomoi na ye. Azali awa. Boye te? [Losambo
balobi: “Amen.”—N.D.E.] Pe kino lelo, mpo na likambo oyo
asalaki, lisumu yango ezali kokoba kosala mosala likolo na
mwasi, lokola nzoto ya mobali ndenge wana. Yango nde ntina
miso ya mwasi ebalukaka pe nyonso, ntango ayokaka elengi
koleka oyo mobali akoki kopesa ye.
298 Nakosuka wana mpo ete tozali kati na liyangani ya basi ná
mibali. Nakoyanganisa mibali, nako…tokosolola mingi likolo
na yango. Nazali na bazulunale nyonso ná mikandamosusu awa,

pene na loboko na ngai sikawa, pe nalingaki kotalisa bino yango
na ntongo ya lelo. Nalingaki kozua moi mobimba mpo na yango,
kasi nakosilisa sikawa na maloba oyo.
299 Oyo ezali kaka mpo na losambo na ngai. Losambo na ngai
te…Etonga moke oyo bandimi ngai pe bazali kolanda ngai, oyo
ezali mpo na bango.
300 Mokolo wana, lokola nayebi ete ntango nayebisaka bino
likambo, esengeli kozala YANGO ELOBI NKOLO, na bongo
nazalaki na Makomi ndenge Amonisaki na ngai yango. Kasi:
“Nkolo Nzambe, nakoki koloba nini na eyanganelo oyo?
Nákokabola bato. Mibali bakofanda na mbalasani, libanda, pe
bisika mosusu: ‘Natika mwasi oyo?’ Basi: ‘Natika mobali na
ngai?’ ‘Nakosala nini?’” Nalobaki: “Nkolo, násála nini?”
301 Eloko moko elobaki na ngai: “Mata kuna na ngomba, pe
Nakosolola na yo.”
302 Pe ntango nazalaki likolo na ngomba, nayebaki te ete na nse,
na Tucson, bazalaki komonaYango. Kasi ata balakisi babimisaki
bana na…mwana na ngai ya mwasi na bamosusu, libanda na
kelasi, pe balobaki: “Botala kuna, likolo na ngomba! Lipata
moko ya motane lokola móto ezali komata likolo pe kokita na
nse, komata likolo pe kokita na nse.”
303 Madame Evans, ozali awa? Ronnie, ozali awa? Na bozongi
nalekaki na pómpi ya esánse, elengemobali oyo azalaki na pómpi
ya esánse, pómpi ya esánse oyo ya ba-Evans. Pe liboso ete náyeba
likambo oyo elenge mobali yango alingaki koloba, na pwasa,
alobaki: “Ndeko Branham, ozalaki likolo na ngomba oyo kuna,
boye te?”
304 Nalobaki: “Olingi koloba nini, Ronnie? Te,” bomoni, mpo
nayeba soki alingaki kosala nini. Mbala mingi makambo
esalemaka, ngai, tolobelaka yango bato te. Ekómaka…
Likambo ezali nde ete, bozali komonamakambo ebele kosalema,
na lolenge ete ekómi momeseno mpo na bino. Bomoni?
Nayebisaka bato te. Nalobaki: “Ronnie, eloko nini ozalaki
ko…”
305 Alobaki: “Nakoki kolakisa yo esika mpenza ozalaki.”
Alobaki: “Nabengaki mama, totelemaki awa pe tozalaki kotala
Lipata yango kuna na likolo, komata pe kokita. Namilobelaki:
‘Esengeli kozala ete Ndeko Branham azali esika moko boye kuna
na likolo. Ezali nde Nzambe azali kosolola na ye.’”
306 Pe engumbamobimba, bato, batalaki Yango. Ezalaki mokolo
moko oyo likolo ezalaki polele, ata lipata moko te ezalaki na
esika moko boye, Lipata monene yango ya motane ezalaki wana;
ezalaki kokita lokola molongosi, pe ezalaki komata pe kokóma
monene.
307 Baninga, pe na nsima nakosilisa, bokoki kokende na likambo
oyo. Na ntango wana nde Likambo oyo ezalaki komonisamela

ngai, likambo oyo nalingi kolobela bino sikawa, boye, bozanga
Yango te.
308 Sikawa nazali koloba kaka epai na baoyo balandaka biso,
baoyo bazali kolanda ngai pe Nsango oyo, kaka bango, bato
ya libanda te. Bozala batatoli na ngai mpo na yango liboso na
Nzambe. Kaka epai na etonga oyo!
309 Sikawa tozuami kati na mobulu oyo nde mpo na malakisi
ya likindo oyo elimbolami mabe. Boye te? Yango wana bino
basi bobali mbala ya mibale, pe bino mibali, mpo na malakisi
ya likindo oyo elimbolami mabe. Sikawa nalingi nalakisa bino
eloko moko oyo Ayebisaki ngai.
310 Pe soki Nzambe, Mokeli na biso, batunaki Ye motuna yango
ntango Azalaki awa na mokili, Yesu Klisto; pe ntango mosakoli
na Ye mosikoli ayaki, Mose, na Ezipito, mpo na kobimisa bana
na—na Ezipito, mpo na kokotisa bango na mboka ya elaka; pe
Yesu alobi awa ete Mose amonaki bato kati na lolenge wana,
pe apesaki bango ndingisa ya kopesa mokanda ya koboma
libala, mpo ete makambo ekómaki ndenge wana. Mose akutaki
makambo, boye: “Tika ete mobali atika…” Nzambe apesaki
Mose ndingisa, mosakoli oyo atindamaki epai na bato, ya kopesa
bango mokanda ya koboma libala.
311 Pe na Bakolinti ya Liboso, mokapo ya—ya 7, milongo ya 12
pe ya 15, mosakoli ya Kodimana na Sika, Polo, nde akutanaki
kaka na likambo yango kati na lingomba, pe alobaki boye: “Ngai
nde nalobi, euti na Nkolo te.” Ezali bongo? Mpo na likambo ya
koboma libala.
312 “Longwa na ebandeli ezalaki bongo te.” Kasi Mose azuaki
ndingisa yango, pe Nzambe andimaki yango lokola boyengebeni.
Polo pe azuaki makoki, ntango akutaki lingomba na ye na
lolenge wana.
313 Sikawa bondima ete Oyo ezali ya solo, pe bondima ete Euti
epai na Nzambe! Pe na nzela na litatoli ya Lipata na Ye pe
ya Nsango na Ye oyo ememi ngai kino awa, Nzambe, likolo
na ngomba, asengelaki te kopesa ngai ndingisa ya kosala kaka
motindo yango, ya kotika bino kokoba ndenge bozali, kasi nde
bosala yango lisusu te! Bokende elongo na basi na bino pe
bofanda na kimia, mpamba te ntango ekómi mosika. Boyei
na Nkolo ebelemi. Tozali na ntango ya kobuka makambo oyo
te. Bomeka lisusu kosala yango te! Nazali koloba kaka mpo
na eyanganelo na ngai. Kasi soki osila kobala… Pe Nzambe
atatolaki ngai mpo na yango, likolo na ngomba, ete nakoki
koloba Yango, emoniseli ya likolo, mpo na bofungwami ya
Bilembo Nsambo, pe yango ezali motuna oyo etunamaka kati na
Liloba naNzambe. “Tika bango bakoba ndenge bazali, pe basala
lisusu lisumu te!”
314 “Longwa na ebandeli ezalaki bongo te.” Ya solo, ezalaki
bongo te, pe na suka ekozala bongo te. Kasi na ndenge makambo

ekómi lelo oyo, lokola mosali na Nzambe… Nakomibenga
mosakoli na Ye te; kasi nandimi ete, soki natindamaki mpo na
yango te, mbala mosusu nazali kobongisela ye esika ntango ye
akoya. Boye na ndenge makambo ekómi lelo oyo, natindi bino
ete bozonga na ndako na bino, yo ná mwasi na yo. Soki ozali
na esengo elongo na ye, fanda na ye, bóbokola bana na bino na
kobanga Nzambe. Kasi Nzambe ayokela bino mawa soki bosali
likambo yango lisusu! Bolakisa bana na bino ete basala likambo
ya ndenge wana soki moke te, bóbokola bango kati na kobanga
Nzambe. Pe sikawa lokola bozali ndenge bozali, tokende sikawa,
na ngonga ya mpokwa mpenza oyo tozali kobika kati na yango,
pe “tobila kino suka mpo na ebiangeli ya likolo kati na Klisto,”
epai makambo nyonso ekokoka kosalema.
315 Kino ntango nakomona bino na mpokwa oyo, Nkolo
apambola bino, wana tozali kobondela.
316 Nkolo Nzambe, topesi Yo matondi. Topesi Yo masanzoli.
Ozali Yawe monene oyo apesaki ndingisa na Mose. Mose, mosali
wana, alingaki koloba nini epai na bato na ye? Pe, e Nzambe,
Otikaki ye ete apesa mokanda na kobama libala. Polo, ntoma
monene oyo akomaki Kondimana na Sika, ndengeMose akomaki
oyo ya Kala. Mose akomaki Mibeko pe boyangeli ya mibeko.
Basakoli mingi, maloba na bango pe etiamaki kati na Yango, kasi
Mose nde akomaki Mibeko. Pe Opesaki ye nzela ya mokanda, ya
kokomela bango mokanda ya koboma libala, mpo na makasi ya
mitema na bango.
317 Moto monene Santu Polo, lokola ye moto akomaki
Kondimana na Sika, azuaki pe makoki ya kotatola boye, ete:
“Nazali koloba mpo na ndenge makambo ekómi; ngai, kasi
Nkolo te.”
318 Ezali ndenge moko lelo, Nkolo Nzambe, na suka ya mokili,
ndenge tozali awa na nse na mawa na Nzambe, toyebi ete etikali
moke tokosengela kozongisa monoko Liboso na Ye. Pe lisusu
lokola Osali mingi boye, Nkolo, na miso na bato oyo, nayebi
malamu ete bakokangama na Yango lokola ete Euti epai na Yo.
Pe mpo na kopesa litatoli, awa lelo, bato ebele bafandi awa oyo
bamonaki ata Elembo yango kuna likolo na ngomba, epai Banje
na Nkolo bayaki kati na ekumbaki, epai Banje nsambo bayaki,
epai komonisama ya Mabombami Nsambo efungwamaki; pe
kaka Mwanje yango, kaka na ngámbo yango, kaka likolo na
ngomba yango, mokolo oyo Likambo oyo emonisamaki!
319 ENzambe, nabondeli ete bato bazonga na bandako na bango
na kozongisa matondi ndenge Nzambe apesi bango ngolu oyo.
Nalobi Yango, Nkolo, kaka na ndingisa na Yo. Pe nalobi Yango
kaka na ndingisa na Yo, Nkolo. Pe sala ete bato bazalampenza na
matondi na lolenge ete bameka lisusu kosala lisumu yango soko
moke te! Pe tika ete bameka soko moke te kosala lisumu moko
boye, kasi balinga Yo namotema na bangomobimba. Nkolo, pesa

esengo na mabota oyo, pe tika ete babokola pe bakolisa bana na
bango kati na kobanga Nzambe.
320 Mpamba te, Nsango na ngai oyo ezalaki na motema na ngai
epesami, Nkolo. Nasali nyonso oyo nakokaki kosala. Pe Satana
abundisaki ngai kati na bapóso, pe kati na bangonga oyo nazuaki
mpongi te. Kasi sikawa napesi Mitindo, Nkolo, epai na bato
oyo, ete bayekola Yango, pe bakende kobika mpo na Yo. Kokisa
yango, Nkolo. Sikawa mokumba elongwe na mapeka na ngai.
Bazali kati namaboko naYo.Nabondeli ete Ópambola bango.
321 Pambola miswalé oyo, Nkolo, oyo bauti kotia awa, mpo na
babeli pe bato na mawa. Tika ete mpokwa ya lelo ézala moko
na bampokwa oyo eleki na nkembo, na nguya, ete bato nyonso
babika. Kokisa yango, Nkolo. Pambola biso elongo.
322 Tika ete tokende na kimia, na esengo pe na kosepela, mpo ete
Nzambe ya ekelamu atalisi biso “longwa na ebandeli,” pe apesi
biso lisusu ngolu na Ye, kati na mobulu na biso oyo tozali kati
na yango, kati na mikolo oyo ya suka. Ee Nzambe Monene pe
ya Seko, totondi Yo mpenza mpo na yango! Pe tika ete mitema
na biso etonda na esengo, na lolenge ete tozala lisusu na mposa
ya kosala lisumu liboso na Yo soko moke te. Na Nkombo na
Yesu. Amen.

Nalingi Ye, (mpo na nini ólinga Ye te?) Nalingi
Ye

Mpo Alingaki ngai liboso
Asombi lobiko na ngai

Likolo na…
323 Nazali koloba yango sikawa mpo ete batei basosola. Oyo
ezali bobelempo na baoyo bazali kolandaNsango oyo!
324 Oh, bosepeli? [Losambo balobi: “Amen.”—N.D.E.] Nayebisi
bino Solo, YANGO ELOBI NKOLO, mobimba na yango!
[“Amen!”]
325 Sikawa totelema pe totombola maboko, wana tozali lisusu
koyemba yango, “Nalingi Ye.” Nalingi Ye mpo na ngolu na Ye.
Nalingi Ye mpo na mawa na Ye. Nalingi Ye mpo na Liloba na Ye.
“Pe Liloba na Nkolo eyaki epai na basakoli!”

Nalingi Ye.
326 Yaka, ndeko. [Ndeko Branham abengisi moto moko ete aya
kosilisa liyangani na libondeli—N.D.E.] 

